
Sentiment de Nacionalitat ena Val d'Aran

Des d’aciu voi arregrair en un prumer terme ath men
tutor, eth professor Jordi Boix pes sons conselhs, era sua
ajuda e era correccion deth trabalh. Arregrair tanben
eth son assesorament as auti professors responsables
deth trabalh de recérca: ath professor Melchor Alonso
e ath professor Mariano Garcia.

Me cau tanben dar-li es gracies pes conselhs, era
prestacion de materiau diuers, es suggeréncies, es
correccions, era paciéncia e es paraules d’anim... a:
- Sra. Lourdes Espanha, gracies pera correccion
ortografica deth trabalh.
- Sr.Joan Capdevila, gracies per assessorament informatic.
Sr.Dani Clemente, gracies pera ajuda ena
comptabilizacion des resultats des enquestes.
Sr.Miqueéu Segalas, gracies pera prestacion
d’informacion e materiau diuérs sus era istoria dera
lengua aranesa.
- Magnific Sindic d’Aran, Sr.Carlos Barrera, gracies
peth son temps e era sua atencion.
- Ath Conselh Generau d’Aran, pera prestacion de
materiau diuers.

E enta acabar, a un niveu més intim, desiri expressar eth
men arregraiment as mens pairs e ara mia fraia que m’an

ajudat en tot moment.

Aué en dia, era Val d’Aran represente mes qu’un
simple espaci geografic dotat d’ues caracteristiques
fisiques, politiques o economiques. Dauant d’aguest
contexte preteni, a traucrs dera analisi de 300 enquestes
aplicades ara poblacion dera Val d’Aran, reflexionar
sus eth sentiment de nacionalitat dera poblacion aranesa.

Enta uns Aran ei un son d’unitat, enta uns auti
d’independéncia e enta d’auti ua simpla soma
d’interessi... Eth cas ei que toti es sentiments comporten
ua polemica, e darrérament se trapen molt de moda
aguesti temes. Ei per aguest motiu qu’aguesta enquesta
preten conéisher qué sentissen aqueri qu’en aguest
moment aucupen eth territori aranés.

Er objectiu deth Departament de Joenessa deth
Conselh Generau ena elaboracion d’aguesta publicacion
an estat ath torn dera potenciacion, foment e suport as
iniciatives dera joenessa dera Val d’Aran, atau coma
tanben en reconeishement ar esforg, ath temari escuelhut
e ath temps dedicat pera autora d’aguest trabalh de
recerca.

Ei important remercar, qu’aguesta publicacion
el literau e textuaument eth trebalh de recérca qu’era
estudianta presentéc e que non a estat modificat.
Conseqiientment, cau establir coma pretéxte que non
se trate d’un estudi cientific ne istoric. Er analisi deth
madeish s’a establir enes marges equitatius as estudis
realizats pera autora.

Alex Moga Vidal
Departament de Joenessa
deth Conselh Generau

Es situacions de contacte entre lengiies e cultures diferenciades a estat
ath long dera istoria dera umanitat era norma abantes qu’era excepcion. Aué
en dia, e coma conseqiiéncia de processi sociaus diuersi coma per exemple era
globalizacion e es grans moviments migratoris entre d’auti, s’an convertit en
un des aspéctes que centre ua grana atencion enes societats occidentaus.

En aguest territori existissen tres lengiies: er aranés (dialecte gascon
dera lengua occitana) coma lengua oficiau e propria; eth catalan (coma lengua
oficiau e propria de Catalonha); e eth castelhan (coma lengua oficiau der Estat
Espanhou). A meés a mes ues autes dues lengilies an ua importanta preséncia
sociau: eth galhéc, lengua molt utilizada degut ar important nombre de persones
provinentes d’aquera Comunitat Autonoma, afincades ena Val; eth francés,
lengua ampliament coneishuda e relativament utilizada, coma conseqiiéncia
dera proximitat e era tradicionau relacion damb es vesins gals.

Enes darreres décades, era Val d’ Aran se trape submergida en un important
proces de cambi socioeconomic, demografic e culturau.

Segon dades der Institut d’Estadistica de Catalonha, aguest proces a dat
loc a ua situacion que, dada era tendéncia ar estancament en creishement dera
poblacion en Estat Espanhou, actuaument se presente significativa: entre 1991
e 1996 i auec un increment en nombre d’abitants de I¢u un 16%, representant
un pas de 6.184 a 7.130 persones censades ena comarca.

Es causes d’aguest important aument son diuerses e passen pera importanta
transformacion economica deth territori, derivada dera hont d’increment deth
torisme des des ans seishanta, e des sectors derivats d’aguest, com son era
ostalaria e era construccion.

Ara ben, reprenent eth téma der aument demografic, ¢o que reaument ei
important ei que der increment deth 16%, eth 88°58% proven dera immigracion
e sonque un 11°42% deth creishement naturau. Dit de ua auta manera, des 946
persones que constituissen eth creishement dera poblacion ena Val d’Aran en
periode 1991-1996, 838 son immigrants —principaument provinents deth reste
de Catalonha e der Estat espanhou- e 108 neishudes ena comarca. S’a de dider
qu’aguesta tendéncia se manten ja qu’en periode 1996-2001, des 561 persones
que constituissen er increment dera poblacion, 77 (17,72%) an neishut ena
comarca, ¢ 484 (82°28%) son de dehora.

En térmes sociolingiiistics, era situacion deth territori a evolucionat enes
darreres dues decades, influenciada pera evolucion sociodemografica. En aguest
proces se constaten dus hets principaument; eth prumer, un aument significatiu
deth nombre de persones damb ues competéncies elevades en coneishement
der ocitanoaranés, producte dera implantacion ena escola d’aguesta lengua e
era potenciacion per part des administracions comarcaus e, en dusau térme, ua
disminucion sensibla en us sociau dera lengua, conceqiiéncia principaument
deth fluxe migratori recebut e dera situacion debilitada der occitanoaranés
dauant de d’autes lengiies oficiaus deth territori.

S’auem en compde ¢o qu’¢ dit enquiath moment, es tres lengiies oficiaus
se repartiessen papers diferents:

- Eth castelhan ei era lengua mes neutra, associada
ath rendiment practic a nivéu sociau, paper mes
accentuat en un contéxte de mobilitat poblacionau.
- Eth catalan apareish ligat a ua certa rentabilitat
sociau, en sentit que s’associe ath torisme
catalanofon e a ua part dera administracion.
Igualment ei ua lengua de rentabilitat dehora dera
Val d’ Aran, sustot a niveu d’espectatives laboraus.
- Er aranés se relacione principaument damb era
identitat territoriau. Se ben ei era lengua dera
administracion aranesa, € ei de besonh
coneishement enta accedir a

determinats locs de trebalh, aguest ambit ei redusit.
Parallélament, era utilizacion per part des
administracions li aporte ara lengua un estatus a
niveu inteérn dera comarca.

Dempus de liéger es diferenti papers, podem arribar
a pensar qu’er aranés ei deja ua lengua minoritaria.
Totun, s’a de dider qu’encara qu’es indexs d’us
siguen molt baishi, aguesti non corresponen damb
era valoracion sociau dera lengua, ben ath contrari,
aguesta compde damb ua valoracion
majoritariament positiva independentament de
que s’utilize en major o menor mesura. Un clar
exemple d’aguesta leiautat lingiiistica e aguesta
valoracion dera lengua sense tier en compde eth
son us ei en boca deth Magnific Sindic d’Aran,
eth Sr. Carlos Barrera, ditz: <<Era gent vo
manifestar qu’ei diferenta, vo dar a conéisher
qu’a ua lengua diferenta e propria a part deth
catalan o deth castelhan. A¢o se déishe entreveir
quan un grop de gent aranesa marche enta dehora
dera Val d’Aran, aguest grop de persones s esforce
en parlar er aranés, enta demostrar eth son orgulh
d’identitat, enta qu’es auti escoten e sapien atau
qu’aguest grop de persones dispause d’ua lengua
propria>>. Com anaua dident, un clar exemple
de leiautat lingiiistica, mes insistisqui qu’aguesta
leiautat o aguest orgulh d’identitat (coma dirie eth
Sr.Sindic) non a arren a veir damb er index d’us
dera lengua.

1.1-OBJECTIUS:

Era Val d’Aran presente ues caracteristiques plan
diferentes comencant des deth son clima atlantic

e passant, pera situacion institucionau, era lengua
propria, era cultura aranesa, era istoria d’Aran,
era sua gent, es sues tradicions etc. Coma ja ¢
comentat anteriorament era Val a patit un cambi
sociodemografic for¢a naut eth quau a produsit
forca cambis. Eth meén objectiu ei comprovar
s’aqueri qu’aucupen eth territori aranés senten
qu’Aran ei un pais, mes sustot se se senten
pertanhents ad aguest pais. Enta arribar as mens
objectius ¢ realizat 300 enquestes a un tant per
cent dera poblacion aranesa. Eth cas ei que toti es
sentiments comporten ua polemica, e darrérament
se trapen molt de moda aguesti témes. Ei per
aguest motiu qu’aguesta enquesta preten conéisher
qué sentissen aqueri qu’en aguest moment aucupen
eth territori aranés.

1.2-METODOLOGA:

Es caracteristiques der airau sociodemografic
que m’interéssen me permeten trabalhar damb era
poblacion reau: es abitants dera Val d’Aran de 16
a 85 ans d’edat.

E remassat 300 enquéstes. Era Val d’Aran a 8.832
habitants, per tant, es enquestes realizades
representen eth 3°4% dera poblacion.

Eth qiiestionari conste de cinc apartats. Eth
prumer de dades de classificacion damb 7
preguntes, eth dusau apartat sus era lengua aranesa
compausat per 10 preguntes, eth tresau bloc tracte
era cultura aranesa a trauers de 6 preguntes, eth
quatau apartat ei format per 3 preguntes
qu’avaloren era situacion institucionau e eth cincau
e darrer bloc el format per 5 preguntes sus eth
sentiment de pertanhenca des enquestats.
Per tant, se tracte d’un totau de 31 preguntes,
qu’avaloren 5 airaus. Non s’a agut d’invalidar cap
d’enqueésta, ja qu’es enquestats an contestat
perfectament sense presentar cap tipe de problema
ne dificultat e damb un temps aproximat de
tardanca de 1’30 a 2’30 minutes.

Enta facilitar era comprension deth tipe
d’enquesta a partir dera quau ¢ abstret es dades e
fondamentat aguest trebalh de recerca, faliciti era
enquesta utilizada qu’a estat era segiienta:

ENQUESTA: Sentiment de
nacionalitat ena Val d’Aran

DADES DE CLASSIFICACION:

1-Séxe: Masculin[J Femenin []

2-Edat.......... Joeni (16a30)0  Adults (31 a60)(d Tercéra edat (61 a 85)[1
3-Loc de neishement.................oooeeennn.n. Provincia..............covviiiiiinenne,
Comunitat Autonoma............c.cceee veevneennnn. Pafs......cooooiii
4-Localitat actuau (poble).................. Naut Aran  Miei Aran  Baish Aran

5-A vengut de dehora? oc[J non[]
S’a vengut de dehora:

An d’arribada.....................
Motiu: Trebalh (] Matrimoni (] D’auti (1
6-Estat civiu: viuen parelha []  solter [

Se viu en parelha.
Era parelha ei: dera Val d’Aran[] De dehora []

7-A hilhs? oc[] non[]
S’a hilhs:
Quina lengua parlen abituaument: Aranés[] Catalan[] Castelhan[] Ua auta []

1-LENGUA ARANESA:

1-Coneish er aranés? OcO Non []

2-Parle er aranés? Oc Non [

3-Ei er aranés era sua lengua mairau o pairau? Oc [ Non []
4-A estudiat er aranés?  Oc[] Non []

5-En quini ambits parle er aranés?

Trebalh [] Casa[] Amics [] Estudi [J James (en cap) []

6-En quini ambits escriu er aranés?
Trebalh [] Casa[] Amics[] Estudi[] James (en cap) []

7-Utilize mieis de comunicacion en aranés?  Oc[] Non[]
-Se les utilize:

Quini? radio [] television[] diaris [] revistes []

8-Qué pense der ensenhament der aranés en estudi?
[J Non ei de besonh
[ Aurie d’éster era lengua prioritaria
[0 S’aurie d’ensenhar com ua mes

[ Ei pérder eth temps

9-Qué harie pera lengua e era cultura aranesa?
O Potenciar-la laguens e dehora dera Val

[ Potenciar-la sonque ena Val

[ Arren

10-Quina considere era sua lengua propia?
Aranés [] Catalan [ Castelhan [] Ua auta []

2-CULTURA ARANESA:

1-Coneish era istoria dera Val d’Aran?
Oc O Non [

2-Mosen Condd Sambeat, qui ere?

escrivan [] politic[] eroi de guerra []

3-Quin dia se celebre era hésta d’ Aran?
24 de Junhsega [ 17 de Junh [ 16 de Geér [

4-Guaires claus a er armari aranés?

tres [] ueit [] sies []

5-En guairi ter¢ons se dividis era Val d’Aran?

tres [] ueit [] sies []

6-Quin ei eth nom deth sindic d’Aran?

3-SITUACION INSTITUCIONAU:

1-Qué li semble eth trebalh que hén es institucions de Catalonha pera lengua e era
cultura aranesa?

forga causes ] pogues causes[1 non an hét arren[] desconeish ¢o qu’an het [

2-Qué li semble eth trebalh que he eth Conselh Generau d’ Aran pera lengua e era cultura
aranesa?

for¢a causes[] pogues causes[] non an het arren[] desconeish ¢o qu’an het[]
3-Qu¢ li semble eth trebalh que hén es Ajuntaments des pobles pera lengua e era cultura

aranesa?

forga causes[] pogues causes[] non an heét arren[] desconeish ¢o qu’an het []

4-SENTIMENT DE PERTANHENCA:

1-Se sent aranés?
Totaument [] Béth shinhau [] Poc [ Arren []

2-Se sent catalan?
Totaument [] Béth shinhau [] Poc [] Arren []

3-Se sent espanhou?
Totaument [] Beth shinhau [ Poc [ Arren [

4-Se considere européu?
Totaument [] Béth shinhau [ Poc [ Arren [

5-Qué a en comun era gent dera Val d’Aran?
[ Arren
[0 Ua lengua e ua cultura comuna
[] Ues costums e ues tradicions
0] Viuer ena Val d’Aran
O Trebalhar ena Val d’Aran
O uUn origen familiar dera Val d’Aran
L D AULES ...

situacion
geografica:

Eth par¢an dera Val d’Aran ei plagat ena part nord
dera Sarrada Pirenenca. Térmie ath nord damb es
departaments francesi de Nauta Garona e d’Ari¢ja,
ar o¢st damb Aragon e era Nauta Garona, ath sud

tamb era Alta Ribagorga e ar est tamb eth Palhars
Sobira.
Ei leu [éu un quarrat de 620,47 Km2.

Era sua configuracion fisica ei mercada pera artiga
deth Garona enquias Bordes que seguis ua
orientacion E-W, que cambie mes enla per
orientament S-N.

En éster un parcan deth Piren¢u axiau, compde
tamb nautades importantes. Eth 30% deth territori
el peth dessts des 2000m.

Era sua litologia ei constituida per materiaus
primaris, e es diferéncies existentes en zones e
tipes de roques vien balhades pes despariers
periodes d’aguesta era geologica.

Era morfologia des desparicres artigues deth pargan
son d’origina glaciara, tamb clotirons que tamb
era desapareishuda deth géu se fistoneren en lacs.

Aguesta situacion ath nord der eish axiau pirenenc,
da 1oc a que sigue er unic territori deth Pirenéu
catalan que possedisque un clima atlantic. Atau
donques, aguest ei un aspecte que caracterize ara

Val e que de bera manera influis en het dera
identitat. A¢o ac digui perque s’era Val d’Aran
non auesse agut aguest clima atlantic e diferent,
de ben segur que auesse anat a parar en mans des
francesi e aguesti aurien acabat damb era lengua
propria e toti es privilegis (cau rebrembar eth
terme <<patués>> deth quau se parle mes enta
deuant). Atau donques vau a realizar ua bréu
explicacion d’aguest clima tant caracteristic que
conforme ua diferéncia mes d’aguest petit pais
qu’ei Aran.

Era originalitat deth clima dera Val d’Aran ven
essenciaument determinat per dus factors, era
latitud e eth reléu. Peth son plagament latitudinau,
eth parcan demore ordinariament dejds era listra
meridionau des vents prevalents der o¢st dera zona
temperada, a despiech que de tant en tant que jos
er aflat des nautes pressions subtropicaus, sustot
es mesi d’ostiu e particularament pendent eth de
junhséga.

Aguest clima despariér tanben da loc a ua fauna
e ua flora determinades. Atau donques eth paisatge
vegetau ei en bona part plan diferent deth d’aqueri
auti que trapam en Pirenéu catalan pr’amor deth
plagament deth parcan, en pendis septentrionau
dera sarrada, dubért as masses d’aire umeros
ascendents provenentes der Atlantic. Ara fin, se
tracte dera vegetacion atlantica de bosc caducifoli

amoros que caracterize es planheres de Gasconha.




istoria dera
val d’aran

Era istoria d' Aran mos mostre moments istorics
enes quaus es demanes d'un poble e es responses
des autoritats an mercat era diferéncia: Eth tractat
d’Emparanca de 1175, eth document dera
Querimonia de 1313, er autrejament dera Bailia
Generau d'Aran per Jaime I, eth Decret de Naua
Planta de Felip V e era sua influéncia en Aran, es
ratificacions des privilegis enquia Ferran VII e
era abolicion deth Conselh Generau en 1834, entre
d'auti. En aguest apartat preteni resumir es hets
istorics mes importants qu'an influit ena Val d'
Aran. Aguest raconte comence en moment de
coneishement des prumeres honts escrites que
parlen sus Aran. Enta redactar-le ¢ recercat
informacion en diuérsi libres que parlen sus era
istoria dera Val d’Aran.

3.1-ARAN E ES REIS D’ARAGON:

Pendent es se¢gles X e X1, Aran ei vinculada
as terres deth Palhars e Ribagorca.
Ato, bisbe deth Palhars, Ribagorca e Sobrarbe
(920-949) proclamaue qu'era sua jurisdiccion
arribaue enquiara Val d'Aran. Es comdes dera
Ribagorca aurien governat Aran entre es segles
X e XIl.
S'ignore com es reis aragonesi se hen damb eth
contrarotle dera Val. I deuec contribuir era estenuda
dera influéncia d'aguesti pendent eth segle XI e
principis deth XII vers era Ribagorca, eth Palhars
e er airau meridionau der antic comdat de Tolosa.
Eth 29 de seteme de 1104, pressomptament morie
ena Val d'Aran Pere I eth de Huesca, rei d' Aragon,
Navarra ¢ comde de Ribagorca e Sobrarbe.
Quate ans mes tard, en junh de 1108, auem
constancia de qu’Alfons I eth Batalhador deja
regnaue en Palhars e Aran.

Auem de demorar a 1130 quan semble
qu'Alfons I eth Batalhador visite era Val. Eth 13
de marg, eth rei da ordes as sons barons d'Aran ¢
fideus ta que paguen ath sacerdot Calbetus de

Santa Maria de Mijaran es deumes des sons drets.
Pendent es mesi de marg¢ a mai, eth rei demoréc
en terres araneses, en tot signar documents reiaus
en Vielha e Bossost. En Belsost de Aran signe era
donacion heta a Osorro des dues tresaus parts des
banhs de Santas Masas de Saragossa, deth
monasteri des Geronims de Santa Engracia, e des
alhobces de Tierz, poble de Huesca. Eth rei deishe
constancia deth son domeni sus era Val d'Aran,
en tot higer-la, en diuersi des sons diplomes signats
en mai, agost e octobre de 1131 e en marg de 1132,
ara relacion de territoris a on regnaue en nom d'
Aran.

En morir, Alfons I, sense succession directa,
deishe, en son testament escrit en Baiona en 1131,
eth regne d'Aragon a mans des Ordes Militares
deth Temple e der Espitau. Aguest testament siguec
ratificat dus ans dempus en Sarinhena mes non
siguec acceptat. Navarra e Aragon se tornéren a
separar. Es navarressi elegiren coma rei a Garcia
Ramirez. En Aragon sonque i1 auie ua gessuda
possibla, aufrir era corona ar unic hilh viu que
demoraue de Sancho Ramirez, Ramiro, monge
benedictin que se trapaue en monasteri de Saint
Pons de Thomicres e qu'arribéc a éster bisbe de
Burgos e de Pamplona. Ramiro obtenguec deth
Papa era dispensa des sons vots ¢ era licéncia enta
maridar-se damb [nés de Poitiers, hilha des comdes
de Poitiers. En 1134, Ramiro 1l d'Aragon succedis
ath son frair Alfons I eth Batalhador, non sense
auer pleitejat per aguesta succession damb Alfonso
VII, rei de Castelha. Enta arténher era patz aueren
d'intercedir es comdes de Tolosa, de Foish, de
Comenges e de Barcelona, entre d'auti. Eth regnat
de Ramiro Il eth Monge non siguec facil e auec
d'acceptar eth predomini reiau d' Alfonso VII.

En 1138, se produsis era fusion de Catalonha
e Aragon gracies ath concordat realizat entre
Ramon Berenguer IV, comde de Barcelona, e
Ramiro 11, rei d' Aragon. Aguesta union demore
sagerada miejancant eth pacte matrimoniau entre
eth comde de Barcelona e era hilha deth rei,
Peronelha. Eth maridatge se celébre ena Seu Vielha
de Lheida en 1150. Peronelha recebie Aragon,
Sobrarbe, Ribagorca, Monso, Val d' Aran e es
drets des comdats deth Palhars. Eth rei Ramiro

retornec ara vida monastica en monasteri de San
Pedro el Viejo de Huesca. Eth comde de Barcelona
incorporaue Aran, territori que depenie deth rei d'
Aragon, en tot ester nomentat monarca. Ara mort
deth rei aragonés, Bernat I, comde de Comenges
e Coserans, manifestéc es sues ambicions sus
Aran. En 1144, eth comde, s'intitulaue. Aguest
assag compdec damb era oposicion de bona part
des aranesi, es quaus heren convinenga damb eth
comde Artau I1I de Palhars Sobira. Maugrat aguest
acord het pes aranesi, eth comde de Comenges
ocupec era Val aprofitant era crisi aragonesa e
damb eth suport deth comde de Tolosa. Se
desconeish aguest periode de domeni comengés
en Aran.

Dilheéu abantes de 1175, eth rei Alfons I eth
Cast se trapaue en Sant Andréu de Barravés e,
segurament, se disposaue a crotzar era Val ta iniciar
era invasion deth comdat de Comenges, aliat deth
comde de Tolosa. Es aranesi, enfrontats ara eleccion
de her costat ad aguest partit o perméter eth transit
des mesnades reiaus pes sues terres, aurien optat
per aguesta darréra opcion: ua comission de prooms
deguec crotzar entara Ribagorcga e se trobec damb
eth rei. Ta protegir-se de quaussevolha reaccion
des sons vesins demanéren ester recebuts sus
emparanca' o proteccion reiau, consentint en
pagament annau de certa mesura de horment
nomentada sexterc per cada ua des cases dera Val.
Non sonque s'obtenguec era procteccion militara,
eth rei autregéc era detzau part des tributs
arremassats en Aran ath cenobi de Santa Maria de
Mijaran e ordenéc bastir er espitau de Sant Nicolau
des Pontelhs, ath pé deth Port de Vielha, damb
era finaltiat de proporcionar era maxima seguretat
en aguest pas qu'enlace en nautes vals dera Noguera
Ribagor¢ana e dera Garona.

Era emparan¢a damb Alfons I eth Cast ei
evocada coma un veritable punt d'inflexion a
compdar deth quau es reis catalanoaragonesi son
es "senmhors naturaus” dera Val. Es aranesi
arribauen tot soent a acords o emparances d'aguest
tipe damb era mager part des senhors vesins, as
quaus pagauen determinades quantitats a cambi
de que non empedissen eth horniment de
marchandises ara Val o d' ajudes puntuaus.

3.2-ERA SOBEIRANIA DERA CASA
DE BARCELONA:

Eth prumér document coneishut en qué se
ve establida era sobeirania dera casa de Barcelona
sus er Aran ei de 1175 (octobre), peth quau Alfons
1 eth Cast hec cession dera dita val e deth senhoriu
qu'auie en Borderas, a Centul 111, comde de
Bigorra, e ara sua hemna Matella de Baus, damb
era condicion de qu'eri e es sOns successors
siguessen, “‘propter illam, mei fidelissimi vassalli”.

Més endauant, en mes de seteme de 1192,
eth madeish monarca se retenguec eth domeni
dirécte dera Val. Era arré¢hilha de Centul, Peronelha,
comdessa de Bigorra, ere jos era tutela d' Alfons
I e aguest la prometec damb Gaston IV de
Montcata, vescomde de Bearn, hént-1i donacion
deth comdat e térra de Bigorra, mes eth rei hec a
constar expressament que n'exceptuaue Aran "cum
constet predictam terram de Aran ad ipsum
comitatum nichilominum pertinere".

Deth periode transcorrut entre 1192 e 1201
coneishem cert nombre de documents enes quaus
se contien nomentaments enta exercir bailies,
privilégis e exempcions. En octobre de 1196, Pere
I concedic a Portola dera Moga era bailia de
Garos e es entorns.

Era bailia ere era division qu'auie het deth
territori era administracion reiau, en tot coincidir
damb eth tercon. Era Val siguec pendent quauqui
ans jos eth contrarotle directe des reis d' Aragon
enquia qu'eth dia 22 de seteme de 1201, Pere 11,
rei d' Aragon, cedic era Val d' Aran, damb es sons
omes e rendes ath comde Bernat IV de Comenges,
reconeishent-se aguest, vasalh e feudatari deth rei,
eth e es sons successors, per Aran e Comenges.
D' aguesta forma s'artenh un bloc compacte damb
eth Bearm e era Bigorra, mes eth rei d' Aragon a
d'arténher readquirir eth domeni util d'Aran, ja
qu'en cas contrari deishe de nau as aranesi en mans
d'un senhorio contra eth quau auien lutat. Bemat
1V s'auie maridat per prumer cop damb Estefania
qu'aporte ena sua dot eth comdat dera Bigorra e

Era emparanga ére eth sistéma de proteccion peth quau es omes
liures cercauen eth suport d’un gran magnat, e comencéc a meter-
se en practica a miejans deth ségle XII.



eth vescomdat de Marsan. En son tresau maridatge,
se maride damb Maria de Montpellier, mes aguesta
siguec repudiada. En Montpelhier, 15 de junh de
1204, se firme eth contracte matrimoniau entre
Pere Il € Maria de Montpelhier, d'aguesta forma
eth rei recuperaue Aran.

Es doctrines albigeses porteren tara Crotzada.
Aguesta siguec convocada des de Roma e
aprofitada pera monarquia francesa ta esténer es
sons domenis per Occitania. Ena batalha de Muret,
moric Pere I eth Catolic (12 de seteme de 1213)
maugrat eth suport des comdes de Foish,
Comenges, Beam e Tolosa. Aquero produsic era
desaparicion dera egemonia catalana en Occitania.

Eth 30 de noveme de 1220, Jaime I eth
Conqueridor concedic a Guilhem de Vielha era
bailia que s'estenie de Garos enquia Arros. Damb
Jaime I, podem documentar era division
fondamentau deth territori aranés en tres ter¢ons.

Entre 1220 e 1239, Jaime [ hec donacion
dera Val ath noble Guilhém d 'Entenca, cession
coma recebut dera ajuda economica prestada per
Guilhém ath rei, més es aranesi mostréren era sua
forta oposicion.
Es nobles Guilhéem d'Enten¢a e Guilhem Bemard
d'Entenc¢a, se presentéren en Santa Maria de
Mijaran e dauant de toti es omes d'Aran les
mostreren es ordes deth rei en vertut des quaus
les ere autrejat eth territori aranés en senhoratge.
Mgs es aranesi non ¢ren dispausats a someter-se
a un regim senhoriau. Dauant era actitud férma
des omes dera Val, es Entenca se retiren e
comuniquen eth fracas ath rei qu'acceptec era
volontat des aranesi dauant eth perilh de qu'aguesti
cerqueéssen era proteccion deth comde de
Comenges, vassal deth rei de Franca.

Eth 9 de seteme de 1239, Jaime I que se
trape ena ciutat de Montpelhier
e se dirigis as aranesi enta agrair-les era sua fidelitat
ara Corona d' Aragon. Eth rei les prometec retier
tostemp era Val jos era sua dirécta jurisdiccion,
en tot rebaishar a 11000 es 15000 sous que les
auie demanat coma subsidi entas campanhes dera
Corona.

Eth tractat de Corbeil (1258) entre Luis IX
de Franga e Jaime I de Catalonha-Aragon siguec

era ratificacion deth desastre de Muret e eth fracas
dera politica occitana deth Conqueridor. Per aguest
tractat, Jaime I renonciaue as territoris d'Occitania
e Lois IX cedie es drets qu'auie sus es comdats
catalans.

Ei suposada era visita, en junh de 1265, de
Jaime I entara Val d' Aran damb motiu d'un viatge
ta Perpinhan. Eth rei autrege tres privilegis ara
val. En prumer, concedis seguretat en toti es
domenis e constituis jos especiau guiatge as omes
dera Val d' Aran. En dusau concedis, entre d'autes
causes, er us dera moneda jaquesa. En tresau,
ordene as omes des locs dera junta dera Ribagorca
e de Palhars qu'admeten as Omes dera Val
d' Aran en dita junta. En 5 de junhseéga de 1267,
eth rei nomente a Raimund de Bossost baile dera
zona comprenuda entre Arrdos e Canejan.

3.3-FRANCA VO ARAN:

Era especiau situacion dera Val hec qu' era
monarquia francesa sagesse d'aucupar Aran a partir
dera fin deth ségle XIII. Eth prumér assag siguec
coma conseqiiéncia dera excomunion qu'eth Papa
Martin IV hec contra eth rei Pere Il eth Gran damb
motiu dera aucupacion dera isla de Sicilia e era
concesion papau des estats dera corona
catalanoaragonesa ath rei Felip I11. Eth rei francés
premanic a consciéncia era invasion dera Val. Era
gestion prévia correc a cargue deth bisbe de
Comenges, Bertrand de Miremont. Ara fin
d'octobre de 1283, eth bisbe convoqueéc as clérgues
aranesi enta comunicar-les era excomunion de
Pere 11, en tot exortar-les a entregar Aran ath
senescau de Tolosa. Es aranesi repliquéren que
s'era terra de Hispania auie problémes eri non
auien arren a veir e que james renegarien deth son
rei. En negar-se a entregar pacificament Aran,
entre er 1 e 11 de noveme de 1283, eth rei francés
dispauseéc 300 soldats en casteth de Les.
Eth fracas dera crotzada deth rei francés contra
Catalonha semblaue comportar era restitucion des
territoris catalans aucupats, entre eres era Val, mes
es francesi alleguéren qu' era conquesta d'Aran
non auie arren a veir damb era crotzada e siguec
de besonh ua intensa activitat diplomatica. En

1298, se signec eth conveni d' Argelés entre Felip
eth Bell de Franca ¢ Jaime II eth Just de Catalonha-
Aragon, en quau se determinec qu'era Val passésse
a un domeni sobeiran neutrau, en aguest cas a
Jaimell de Malhorca.

Era administracion des reis de Malhorca
siguec beneficiosa tara Val d' Aran ja qu'es
governadors retorneren e respecteren es institucions
tradicionaus. Arnau de Sant Mar¢al a requeriment
des vesins dera Val reconeish es usi e costums
qu'eth rei d'Aragon les auie mantengut en un
document de 30 de junhséga de 1298. Eth 5 de
noveme deth madeish an, S. Marc¢al confirme es
costums araneses a demana des oOmes dera Val.

Es negociacions entre es monarques francés
e catalanoaragonés non prosperauen. Er an 1312,
Jaime II obtenguec, en ua decision prenuda en
Concili de Viena, eth nomentament d'ua comission
mixta formada per compromisaris des dues
faccions.

En Poyssy, eth dia 26 d' abril de 1313 eth
rei Felip determinéc qu'era possession dera val
siguesse entregada ath rei d' Aragon.

Eth dia 17 de junhsega de 1313, Guilhem
de Castellnou e eth son cortegi, arriben en Casteth
Leon, damb es cossos des poblacions e d' autes
persones congregades aprop dera fortalesa. Pere
de Castelh absolv as aranesi deth jurament de
fidelitat prestat en Malhorca.

3.4-ERA QUERIMONIA:

Era paraula Querimonia ven deth latin gueror,
eth significat deth quau ei queishar-se, planher-
se, e durant era edat mieja, s'utilizaue enta designar
uns inventaris de gréuges ocasionats a quaussevolh
per ua auta persona e que formauen part des
processi judiciaus. Es privileégis eren disposicions
deth rei pes quaus se derogaue parciaument eth
dret comun en benefici de quauqua persona,
comunautat o estament. Eth 25 de junhsé¢ga de
1313, es cossos des poblacions araneses
s'amasseren ena gleisa de Sant Miqueu de Vielha
enta escuclher e dar instruccions ara Deputacion,
era quau se n'encuedaue de balhar jurament de

fidelitat a Jaime II eth Just. Com se suspectaue,
ath dela der acte dera presentacion deth jurament
e aumenatge, era amassada d'autoritats dera Val
ordenec as sons representants que supliqueéssen
ath rei era confirmacion des sons furs, privilegis
e libertats, en tot autorizar-les tanben enta actuar
en representacion des universitats araneses en tot
¢0 que hesse referéncia as mesures a adoptar en
profit deth rei e comoditat des sons subjectes.

Eth deluns 12 d'agost de 1313, ena cap¢la
deth Palai Reiau de Lh¢ida, era
Deputacion, constituida pes sindics, procuradors,
actors e defensors dera Val d’Aran e en

nomentada

representacion des aranesi li prestéren jurament,
en tot reconeisher-lo coma rei e senhor naturau.

Eth document coneishut coma Querimonia
l'autregec eth rei Jaime 11 des de Lhéida eth 23
d'agost de 1313 e en eth s'i amassen determinats
drets consuetudinaris acceptats o modificats peth
monarca. Eth darrér article ditz qu'era Val james
sera separada dera Corona catalanoaragonesa.

3.5-ERA BAILIA GENERAU D’ARAN:

En junhséga de 1313, Pere de Castelh he
entrega dera Val a Guilhéem de Castellnou, que se
convertis en prumer Baile Generau d' Aran, en tot
mantier eth cargue de "sobrejuntero" dera
Ribagorca. As tres Bailies Generaus coneishudes
-Catalonha, Valéncia, Malhorca-des territoris
considerats coma catalans, cau higer era Bailia
d'Aran.

Eth 23 d'abriu de 1327, Jaime II nomente ara
familha Pont de Vielha bailes perpetuaus deth
tergon de Vielha. Auent en compde qu'eth rei
nomente tres bailes, un per tercon, hege
indispensable qu'un d'eri auesse preeminéncia sus
es auti damb er objecte d'actuar coma representant
reiau en tota era Val, ei a dider, eth baile de Vielha.

Enta dar era plia integracion ara Val enes
dominis reiaus, Jaime II creéc era Bailia Generau
d'Aran, damb era que portec ara practica es assagi
anteriors de Jaimel e Peéirll.



3.6-ES REIS CONFIRMEN ES

PRIVILEGIS:

En hereuer de 1330, eth rei Alfons Il eth
Benigne concedic as aranesi que non poguessen
¢ster separats dera Corona reiau. En madeish mes,
eth rei confirmeéc es privilégis qu'auien es aranesi
en atencion des servicis que l'auien hét e des quinze
mil sous que 'auien dat. En junhséga de 1336, eth
rei Pere Il eth Ceremonios confirmec toti es
privilégis autrejadi ara Val d' Aran. En octobre de
1381, eth rei autregec ara Val que non poguesse
¢ster separada dera Corona reiau ja qu'era Val d'
Aran ¢re clau de Franca e auien dat ua grana
partida de sos a favor deth rei entath subsidi de
guerra. A compdar d'aci es aranesi se procureren
era confirmacion des reis succesors. I auec, totun,
un incident en temps deth rei Pere I11, eth quau
en 1386 venec era val, damb carta de gracia, ath
comde deth Palhars; més es aranesi s'oposeren
violentament a qu'aguest ne prenesse possession,
e aueren dera sua part ar infant primogenit Joan.
En 1 de marg de 1387, eth rei Joan I eth Cagador
autrege un privilegi peth quau era Val non pogue
ester separada dera Corona reiau, ne Principat de
Catalonha, per aquero es aranesi deren ath dit rei
dus mil florins d' or.

3.7-FIN FINAU DERA DINASTIA

BARCELONESA:

Eth 6 de junh de 1399, eth rei Martin
I er Uman confirmec as aranesi es privilegis
qu'auien. Era mort deth rei en 1410 e damb era
eth finau dera dinastia barcelonesa provoquec
qu'era val se trapeésse desamparada dauant es
opressions que l'inferie era comdessa de Comenges,
contra es quaus, es aranesi ja auien demanat defensa
ath defunt rei e ara Cort de Catalonha. En son
defécte anéren, entre d'auti, tara ciutat de Barcelona
demanant ajuda e comprometent-se a contribuir
damb toti es tributs de Catalonha. Ara seguida, es
deputats dera Generalitat provediren ara defensa
de dita val, e des d'alavetz demorec incorporada
a Catalonha.

Era comdessa non cedic ena luta contra era
val. En Parlament de Catalonha, congregat en
Tortosa, ena session deth dia 26 de noveme de
1411, s'i presentec Arnau Palomer, en ndm deth
sindic dera Val d' Aran, portant ua carta des c0ssos
e prooms dera madeisha, ena quau demanauen
nauament ester secorreguts, car temien ester
devastats pera comdesa de Comenge; e tanben, ta
demostrar qu'era dita val ére anéxa ath Principat
de Catalonha e ua de sues pertenéncies, aportec
ua bona serie de documents dident qu'éren es
privileégis d'aquera. Eth Parlament encarguéc
examinar aqueri documents, e ena session de
londeman déren compde de qu'eth contengut en
eri eren es privilegis e diuerses mercés concedits
ara val e a sons abitants pes reis d' Aragon. A
compdar d'aci auem noticies des confirmacions
des privilegis per parts des monarques segiients.
En 28 d'abriu de 1414, eth rei Ferran I confirmec
as aranesi toti es privilegis qu'auien. En 28 d'agost
de 1420, era reina Maria de Castelha. En 16 de
junh de 1519, era reina Joana I e eth son hilh
Carlos confirmen es privilegis. En 10 de marg de
1575, eth rei Felip Il de Castelha confirme dus
privilégis autrejadi pera reina Germana de Foish
ara Val d' Aran. En 21 de deseme de 1496, eth rei
Ferran Il eth Catolic confirme toti es privilegis
autrejadi ara Val d' Aran. Detz ans mes tard
confirme toti es privilegis qu'auien es aranesi.

En 30 dejunh de 1599, eth rei Felip 11I de
Castelha confirme toti es privilegis dera Val d'Aran,
e en especiau eth privilegi dera franquesa de leuda
e drets de peatge, pontatge e d'auti drets. Ei pro
coneishuda era reiterada actuacion des aranesi en
demana de privilégis comerciaus o politics, € en
defensa des processi judiciaus.

En 4 de noveme de 1638, cth sindic d'Aran envie
ua carta ara Deputacion dera Generalitat de
Catalonha enta demanar ajuda pes agravis que
produsis eth govemador d'Aran, valencian. Eth
sindic ditz qu'eth governador vo separar dita val
deth principat de Catalonha e subjectar-la as leis
e furs d'Aragon.

En 11 de marg¢ de 1650, eth rei Felip IV de Castelha
confirme toti es privilegis autrejadi ara Val d'Aran.
En 10 de ger de 1668, eth rei Carles II confirme



Trabalh de recérca

es privilegi aranesi. En 20 de heréuer de 1700, eth
monarca tome a confinar-les e sustot eth privilegi
dera franquesa de drets.

3.8-ETH CENTRALISME DE

FELIP V:
Eth 16 de ger de 1716, Catalonha perdec
es sons drets, furs e institucions dempus dera

Guerra de Succession espanhola. Felip V dictec
eth Decret de Naua Planta, iniciant ua epoca de
centralisme.

Era definicion d'Aran coma un districte a
part des dotze corregiments catalans ¢re ua senhau
qu'era monarquia volie seguir exercint un
contrarotle dirécte dera Val. En oposicion ad
aguesta mesura, es institucions araneses
reclaméren, sense ¢&xit, era annexion ath
corregiment de Talam.

En ua reiau orde de 13 de marg¢ de 1717
comunicada peth prince Francesc Pius de Savoia,
marqués de Castel-Rodrigo e capitan generau de
Catalonha, ordenec qu'eth baron de Les continuésse
en govern de Casteth Leon, e confirmaue as aranesi
es sons usi e costums. Tanben Felip V mantenguec
eth cargue de jutge o assessor dera Val.

Ara fin, era Val demorara ath marge deth
corregiment pirenenc de Talam. Sera ua
comunautat politica regida peth govemador e er
assessor juridic. Es competéncies deth Conselh
Generau demoraran cada cop mes redusides en
benefici des representants reiaus qu'a compdar de
1725 presidiran es sessions deth Conselh Generau.

En 12 d'octobre de 1755, Ferran VI confirméc
es privilegis dera Val. Era gracia autrejada de
mantier uns privilégis tant antics, en contrast damb
era rigidessa dera Naua Planta, eth rei Ferran VI,
hilh e successor de Felip V, volguec justificar-la
en un “Real Despacho” escrit en Barcelona eth
20 de hereuer de 1756, "por su especial situacion
geografica y incomunicacion temporal con la
nacion a la cual pertenece"” e a mes, "por la
situacion y esterilidad de aquel pais y para
mantener la poblacion en él".

3.9-NAUES INVASIONS FRANCES

Ath torn de marg de 1793, es soldats dera
Convencion francesa envadiren Aran. Es aranesi
comencen a témer ua cession dera Val a Franca.
Francesc Aner i Esteve, sindic d' Aran, se n'anara
entara Cort d'Espanha ta parlar der ahér. Maugrat
que semble qu'ara cort espanhola tant li hé quedar-
se o non era Val, un cop signada era patz entre
Espanha e Franca, seran es francesi qui la
retornaran a cambi dera isla americana de Santo
Domingo (1795). Maugrat aquero, es francesi non
abandonaran Aran enquia 1796.

En 25 de mai de 1810, es francesi tornen a préner
Aran. Ei sabut que Napoleon Bonaparte, en 1812,
segreguec Catalonha deth reiaume espanou deth
son frair Joseph I e la incorporeéc entar emperi
francés. Eth Principat siguec dividit en quate
departaments. Mes era Val ja auie estat separada
de Catalonha e junhuda diréctament ath
departament francés. A despiech de que Napoleon
abdiquec eth 8 d'abriu de 1814, e que Barcelona
siguec era darréra poblacion de Catalonha
desocupada pes bonapartistes, eth 28 de mai, era
Val non sera retornada enquia un an dempus.
Aquero indique qu'es borbons francesi non cediren
era Val sense un darrer assag de retenguer- la.

3.10-ETH PERIODE ABSOLUTISTA

E ES GUERRES CARLINES:

Eth 19 d'abriu de 1815, amassat eth Conselh
Generau per prumer cop dempus dera evacuacion
francesa, s'acordec dar es gracies a Ferran VIl e
felicitar-lo per auer recuperat eth régne des sons
pairs-sénhers. En 1817, quan ja ¢re evidenta era
division entre absolutistes e partidaris d'un regim
constitucionau, eth rei confirmaue es privilegis
d'Aran.

Ena session deth Conselh Generau deth
prumer de seteme de 1822, es representants dera
Val acorderen de her-se independents deth
corregiment de Talarn e reconéisher era Regéncia
d'Urgelh, dirigida peth baron d'Eroles, cap des
absolutistes catalans, ar objécte de combater eth



govern liberau instaurat er an 1820 e retornar a
Ferran VII es sues atribucions reiaus, amendrides
pera Constitucion. A despiech dera derrota deth
baron d'Eroles, era Val continuéc damb era
madeisha postura de baluard realista. En 1823, se
restablie er absolutisme en Espanha.

Eth rei morie en seteme de 1833. Era sua
hilha auie sonque tres ans e enta governar Espanha
enquia qu'aguesta auesse 18 ans, eth rei nomenéc
regenta ara sua hemna Maria Cristina. Isabel I1
siguec proclamada reina d'Espanha en octobre de
1833.

En 1834, ua reiau cedula dera reina
Governadora suprimic eth Conselh Generau dera
Val. Maugrat era abolicion d'aguesta institucion,
es representants municipaus des pobles aranesi,
des der an 1877 regits per un "Ayuntamiento”
coma ena resta der Estat, continuarien amassant-
se periodicament en Vielha enquia 1936, mes
aguestes amassades ja non aurien cap de poder
efectiu. Es partidaris de Carles V, ath torn d'agost
de 1835 s'apodereren dera Val d' Aran, dempts
d'auer des.het es forces liberaus. Era poblacion
non oposec cap resiténcia. Enta recuperar-la, calec
que Pascual Madoz Ibdiiez, antic capitan
d'artilheria e govemador d'Aran, venguesse pera
zoOna de Franca damb ua forta colornna. Es carlins
vengueren eth 28 de noveme en pont d'Aubert.

Alavetz siguec quan definitivament era Val
d'Aran demorec incorporada ara provincia de
Lheida, en establir en Vielha un jutge de Prumera
instancia, cargue qu'exercic eth madeish Madoz,
enquia qu'en 26 de noveme de 1836 se trasladéc
enta Madrid, en éster proclamat deputat a Corts
per Lheida.

Eth 20 d'agost de 1870, s'aprovaue ua lei
qu'afectaue ara composicion des naues deputacions.
Era provincia de Lheida ére dividida en 36 districtes
electoraus. Era circomscripcion d'Aran se fusionec
damb era deth Palhars Sobira, enta formar eth
districte electorau Sort-Vielha. Es tercons
desapareishien coma circomscripcion
administrativa e es pobles aranesi demorarien
acorropadi en détz-e-ueit municipis.

3.11-ES MANCOMUNITATS:

En 1912, es deputats lheidatans acordauen
era incorporacion dera provincia de Lheida ath
projécte dera Mancomunitat de Catalonha, het que
se realizarie en tot ¢ster president dera Deputacion
de Lheida un aranés, Jusep Maria Esparia. Aguesta
institucion politica catalana se constituic en
Barcelona, eth 6 d'abriu de 1914, pera union des
quate provincies catalanes. En 24 de marg de 1926,
es ajuntaments de Vielha, Betlan, Vilac, Tredos,
Gessa, Escunhau, Arros e Vila, Bagergue, Arties,
Vilamos, Salardu, Bossost, Gausac, Es Bordes e
Arres, se constituiren en Mancomunitat ta poder
aplicar eth Reiau decret de 17 d'octobre de 1925.
Es municipis mancomunats poiran regular es
aprofitaments forestaus des montes dera sua
proprietat.

3.12-ERA II REPUBLICA E ERA

GUERRA CIVILA:

Eth 14 d'abriu de 1931 se proclamaue era
1l Republica en Estat Espanhou. En Barcelona,
era proclamacion dera Republica, héta per Lluis
Companys, siguec seguida pera proclamacion dera
Republica Catalana, heta per Francesc Macia,
que siguec sustituida pera Generalitat de Catalonha,
jos era presidéncia deth madeish Macia.

Aprofitant era visita que hec tara Val eth
president Francesc Macia, er 11 d'octobre de 1931,
ua Comission Delegada, presidida peth deputat
aranés, Joan Nart Rodés, se dirigie ath president
en tot demanar-li que era Val volie ¢ster e ere
catalana e espanhola, e que ¢o que volien ere que
les tornessen aquerod que ere son.

En 1932, es aranesi demanen era sua antica
organizacion politica en Estatut d'Autonomia que
se redacte, meés non se les reconeish cap
particularitat.

Era division territoriau que definic ua
Comission d'Estudi presidida peth geograf Pau
Vila, pendent es ans dera Dusau Republica,
designec era Val d' Aran coma ua des comarques

pirenenques de Ponent, amassa damb es Palhars,
Alt Urgelh e Cerdanha.

En 19 de noveme de 1936, er Ajuntament
de Vielha recep un ofici deth delegat dera
Generalitat de Catalonha ena Val d'Aran, ena quau
participe eth son nomenament e pren possession.

En 4 de ger de 1937, un nau delegat dera
Generalitat de Catalonha ena Val d'Aran comunique
eth son nomenament.

En 10 de hereuer de 1937, eth delegat
demane un informe des méstres. En madeish dia
era Delegacion, ena sua seccion d'orde public,
demane relacion des existéncies de haria, arros,
sucre, truhes, garbangos e mongetes ¢ era
obligacion de declarar de toti es ciutadans. Era
madeisha seccion comunique que s'a de complir
damb er acord deth plen deth Conselh dera Val a
on demanen ua relacion des persones
especializades ena tala d'arbes. Aguest ei eth
prumer cop que se parle deth Conselh Generau,
semble que pendent es ans 1936-1937 se recupere
era institucion

En 3 de marg, eth delegat convoque as
alcaldes aranesi enta ua amassada. Eth madeish
dia era Delegacion Especiau dera Generalitat
demane ua relacion deth bestiar mulam e cavalam.
En 6 de marg, s'ordene des dera Delegacion qu'eth
pretz dera carn ath detalh sera eth madeish
qu'abantes deth 18 de junhséga de 1936. Eth 8 de
marg, era Delegacion comunique er acord unanim
deth Conselh dera Val que ditz que sonque se poira
véner pan racionat (250 gr. per persona/dia). En
17 de marg, eth delegat comunique que i a ua
amassada urgenta. Per prumér cop en aguesta
correspondéncia apareish eth sageth deth Conselh
dera Val.

En 3 d'abriu, era Delegacion comunique ua
amassada. Se tome a utilizar eth sageth deth
Conselh dera Val. En 6 d'abriu, eth delegat
comunique qu'en 11 d'abriu se celebrara ua heira
extraordinaria de bestiar mulam e cavalam. Eth
madeish dia, comunique que segontes un acord
deth Conselh dera Val s'a de hér ua relacion des
productes per tot un an de resérva. En 1937 (sense
dia e mes), era Delegacion comunique un acord
deth Conselh dera Val sus eth prétz der anheth e

crabot. S 'utilize eth sageth deth Conselh dera Val.

Pendent era Dusau Republica auec loc era
Guerra Civila espanhola de 1936 a 1939. En abriu
de 1938, es tropes nacionaus arribauen ena Val
d'Aran. Un cOp acabada era gueérra comencarie
eth periode franquista. Regim politic e ideologic
de caracter totalitari establit en Espanha peth
generau Franco, eth quau exercie eth poder
(1939-1975). Era instauracion deth franquisme
signifiquec ta Catalonha -atau coma tara resta der
Estat- era perta des libertats democratiques e era
supression des sues institucions de govern.

3.13-ER ESTATUT D’AUTONOMIA

DE CATALONHA E RESTABLIMENT
DES INSTITUCIONS ARA

Es deputats e senadors de Catalonha elegits
enes prumeres eleccions democratiques dera
monarquia deth rei Joan Carles I, celebrades eth
15 de junh 1977, auien iniciat es trabalhs
preparatoris entara redaccion d'un Estatut
d'Autonomia que serie coneishut coma Estatut de
Sau. Era associacion de vesins dera Val nomentada
"Es Ter¢ons" reivindicarie de nau es drets aranesi
en ua grana concentracion assamblearia qu'amassec
ara totalitat des caps de casa d'Aran eth 22 de
seteme de 1978 en Vielha. Aguesta associacion
participéc laguens deth projecte der Estatut
d'Autonomia de Catalonha.

Era disposicion addicionau prumera der
Estatut d'Autonomia de Catalonha ordene er
establiment dera organizacion administrativa dera
Val. Eth 13 de junhsega de 1990, eth Parlament
de Catalonha aprove era Lei de Regim Especiau
dera Val d'Aran restablint eth Conselh Generau e
era figura deth sindic.

Eth 26 de mai de 1991, laguens des eleccions
municipaus, se heren es eleccions ath Conselh
Generau d'Aran. Es conselhérs se repartiren dera
seglienta manera: Eth tercon de Pujolo damb 2
conselhers; eth tercon d'Arties ¢ Gards damb 2
conselhérs; eth ter¢on de Castiéro damb 4
conselhérs; eth tercon de Marcatosa damb 1



conselher; eth tergcon de Lairissa damb 1 conselher
e eth tercon de Quate Locs damb 3 conselhérs.

Eth 17 de junh de 1991 se toenec a constituir
eth Conselh Generau d' Aran damb era eleccion
deth sindic d' Aran.

istoria dera
lengua
aranesa:

Er aranés ei era varianta dera lengua occitana
(tanben coneishuda coma Lengua d’Oc) propria
dera Val d’Aran. En térmes lingiiistics, er aranés
ei ua modalitat deth gascon, un des dialectes
principaus der occitan. Com eh catalan, damb eth
quau mantié granes afinitats lingiiistiques, er
occitan ei un ididma romanic, ei a dider, hilh dera
evolucion deth latin parlat. Atau, er aranés ei ereu
directe dera lengua de Roma talament coma se
desvolopéc ena Val d’Aran a partir dera sua
latinizacion.

Neishut en un airau qu’abrace de Bordeu
enquia quauques vals aupines, er occitan siguec
era prumera lengua romanica tenguda coma lengua
literaria e de cultura —jos eth nom deh provengau-
.Mg¢s era progressiva sosmission d’Occitania ath
Reiaume de Franga a compdar deth segle XIII
empedic eth normau desvolopament der occitan,
especiaument a partir dera Revolucion Francesa.
De resultes dera Revolucion i aguec ua politica
lingiiistica particularament repressiva contra es
autes lengiies que non siguessen eth francés,
qu’encara ei majoritariament vigent. Er occitan,
com eth catalan, eth breton, eth basc..., siguec
perseguit, escartairat e escarnit damb eth nom de
patués.

Era politica lingiiistica francesa a agut
resultats desmoledors entara lengua occitana. Aué
er occitan ei ua lengua fortament minorizada ena
manger part deth son territori istoric —de het, s’a
estimat que sonque 2-3 milions de aprupretz 14
milions d’abitants d’Occitania la saben parlar-,
non gaudis de leu cap de reconeishement ne suport
oficiaus, e patis seriosi trebucs enta accedir as
mieis de comunicacion. Forca des parlants der
occitan encara se senten avergonhadi dera sua
lengua, e era immensa majoria tot just la saben
liéger o escriuer. Encara i a divergéncies entre es
occitanistes entad a¢d que tanh ara normativa e,
malurosament, non s’a artenhut implantar ua
varietat estandard qu’amasse as parlants d’occitan
per dessus dera sua plan rica diuersitat dialectau.

Maugrat que se trobe en ua situacion
extremament delicada en moltes zones, er occitan
contunhe en ¢ster ua lengua viua e tenguda per
milérs de persones. Gaudis d’ua eréncia culturau
plan prestigiosa —includit eth prémi Nobel Frederic
Mistral- e d’ua literatura viua e de qualitat
remercabla. I a for¢a institucions —normaument
privades- que balhen suport ar occitan.

Ena Val d’Aran son oficiaus er aranés, eth
catalan e eth castellan, mes era sua lengua propria
non ei eth catalan senon er aranés. Era politica de
normalizacion lingtiistica dera Val a de partir
tostemp d’aguesta singularitat. Era Val dispause
d’institucions propries dotades de competéncies
en ahérs culturaus e lingiiistics. Autant es sues
disposicions com era legislacion lingiiistica generau
catalana emparen e fomenten er ensenhament e
er us der aranés ena Val.

Es mesures prebotjades entara promocion
der aranés toquen diuersi ahers. En ¢o que tanh
ara normativa dera lengua, s’an redigit ues Normes
ortografiques unificades, basades enes normes der
Institut d’Estudis Occitans e adaptades as
particularitats der aranés.

En ¢0 que tanh ath coneishement, er aranés
a estat introdusit coma asignatura obligatoria en
curriculum escolar de toti es estudiants d’Aran, e
bon nombre des alumnes d’ensenhament primari



Trabalh de recérca

dera Val hen ua part des sues assignatures damb
er aranés coma lengua veiculara.

Atau madeish, se realizen abituaument corsi
enta adults de diferents nivéus d’aranés. Fin finau,
entad a¢d que toque ar us dera lengua, era
declaracion der aranés coma lengua propria e
oficiau dera Val a permetut era sua espandida
coma lengua d’us abituau en diueérsi ambits
formaus. I a, tanplan, mesures ent+a promoir era
creacion, era dinamizacion e era difusion culturau
en aranés.

Dempus d’aguesta petita introduccion dera
lengua propria dera Val d’Aran, podem hilar mes
prim en tot explicar era istoria d’aguesta magnifica
lengua aranesa.

4.1-ORIGENS DERA CIVILIZACION

OCCITANA

Ei evident qu’enta compréner ben era
situacion e era forma d’ua determinada cultura o
civilizacion, ei de besonh conéisher d’auanca es
circomstancies que des de bon principi entoren
aguest pais o cultura en qiiestion.

Per ¢0 que tanh a Occitania, aguestes
circomstancies son for¢a determinades e podem
dider que desde bon principi merqueren eth camin
qu’era civilizacion occitana aurie de seguir a
compdar d’aquiu.

Ena edat mieja se hec ua division deth
territori francés en dus grani airaus culturaus: OIL
e OC.

- Pais dera lengua d’OIL: domeni lingiiistic e
culturau dera lengua francesa.
- Pais dera lengua d’OC: domeni der occitan.

Aguesta demoninacion respon as adverbis
d’afirmacion d’andues lengiies: OIL (Oui en
francés actuau) e OC (afirmacion actuau der occitan
e der aranés).

Aguesta division culturau trape ua des
principaus rasons ena estructura geografica
d’Occitania. Es caracteristiques montanhoses des
térres d’Oc ena sua periféria afavoriren de bon

principi era fixacion e era estabilitat des sons
poblants, damb era sua cultura e era sua lengua.
Cau pensar qu’es entremieges ara ora de desplagar-
se laguens deth territori francés eren plan
remercables. Era estructura geografica ei era
que seguis:

e Nord: Es térres d’Oc son separades des térre
d’OIL peth Massis Centrau (concrétament peth
Massis d’ Auvernha e es montanhes deth Lemosin).

e Sud: Separades dera peninsula Iberica pes
Pirenéus (era Val d’ Aran forme era vessant atlantica
des Pirencus) e eth Pais Basc.

e Oést: Er Ocean Atlantic (Mar Grana entas antics
occitans).

o Est: Es Alps ¢ era Mediterranéa.

Per tant, era termiéra entre eth PATUES
occitan e eth francés ei, encara aué for¢ca mercada.

Eth térme « Patués »

Podem definir aguest térme coma:
“Parla utilizada sonque a niveu familiar que
non a manifestacion literaria”. Teérme injust
se parlam der occitan pr’amor que siguec
precisament en aguest territori a on neishec ua des
prumeres € mes subergessentes manifestacions
literaries de tota era edat mieja: era lirica (poesia)
des trovadors. Ena edat mieja se tenguie eth térme
“Patués” coma despectiu enta designar totes
aqueres lengiies que non éren eth francés, en tot
considerar-les coma lengilies dera gent de baisha
categoria sociau, economica e culturau, ei a dider,
era lengua des pagesi, en tot qu’eth francés ére
tenguda coma era lengua “fina”, dera noblesa e
dera cort reiau.

Non ei er occitan er unic patués, senon
que’n son tanben lengiies coma eth breton, eth
catalan o d’auti dialectes dera Normandia o Alsacia,
ei a dider, aqueres lengiies ar entorn deth francés
€ que non eren aguesta.

Damb tot agd, e en tot pensar enes
caracteristiques geografiques que venguem de



remercar, cau pensar qu’ena part Nord deth territori
francés, es invasors externs se poderen impausar
damb mes facilitat as poblants autoctons, en tot
qu’en pais dera lengua d’Oc, aguestes invasions
se produsiren damb poga importancia e
representeren sonque ua serie d’infiltracions
qu’acabéren barrejant-se damb es poblants
autoctons sense qu’era sua lengua primitiva e era
sua cultura recebessen excessives influéncies.

Sense dobte ei aguesta ua des rasons
principaus qu’explicarie eth het deja nomentat:
qu’en Occitania se manten era civilizacion e era
cultura originaus forca mes temps en forma blossa,
surtot enes montanhes, meés que non pas enes
territoris deth son entorn.

Se pot afirmar que sigueren es poblants
des montanhes occitanes es que tornéren mes
tardiuament a poblar es planes (Occitania en son
interior ei formada per ua grana plana) en tot
portar-i era sua cultura e lengua (a¢o explique
tanben era diuersitat lingiiistica occitana) en tot
qu’es montanhes demoreren vertaders territoris
damb minimes influéncies extérnes, € son
precisament aguestes montanhes es que conformen
es termieres dera Occitania actuau (ena montanha
gascona se manten er antic article occitan). Encara
aué, es manifestacions lingiiistiques mes
importantes a niveu sociau se dan enes montanhes,
principaument enes Pirenc¢us: Comenges, Bigorra,
Bearn e Val d’Aran.

ES PRUMERI POBLANTS

Semble evident qu’es térres occitanes,
laguens de tot eth territori francés, sigueren abitades
des d’epoques mes antiques. Eth dit « ome des
cavernes » deishec forga tralhes en grana part
d’aguest terrador.

Ena epoca deth neolitic (apuprétz parlam
de he¢ détz mil ans) e posteriorament ena edat deth
bronze, es dues vessants des Pirinéus éren abitades
per uns pobles damb ues caracteristiques e ua
cultura que se pot considerar coma era
auantpassada des basqui. Aguesta prumera
civilizacion s’escampilhec per tot eth Pireneu
enquiath bacin mediterraréu, per tant, aguesta

“lengua mair” serie eth primitiu euskera, que, en
¢ster latinizat se perdec coma lengua de societat
e demore encara enes toponims : eth Pirencu ei
plen de toponims de pobles e montanhes damb
caracteristiques propies der euskera en forma de
sufixes o prefixes (-arre, -erri, -orri, coma
Montgarri, Beciberri, Esterri...) qu’en principi
designauen béra caracteristica geografica. Eth
madeish nom ARAN proven der euskera (Val)
damb era intencion de designar precisament
aguesta caracteristica geografica, ¢ mes tard
convertit en nom propi en tot formar era tautologia
Val d’Aran, ei a dider, era repeticion d’un madeish
concepte.

A compdar d’aguesta prumera civilizacion,
era istoria mos he a veir que d’auti pobles
estrangers ancren aucupant diuersi pargans occitans
en tot superpausar-se es uns as auti, sense eleminar-
se complétament. Entre aguesti pobles, es mes
antics serien es Ligurs, que s’establiren enes Alps
de Provenga uns 2 000 ans abantes de Crist.
Dempus d’aguesti, uns 1 000 ans abantes de Crist
s’establissen, principaument en Nord d’Occitania,
es Céltes, en tot introdusir era cultura deth hér.
Uns 500 ans abantes de Crist, es Ibérs, provinenti
deth litorau mediterran¢u dera peninsula Iberica,
s’establissen en Sud d’Occitania e era sua cultura
se convertis en un substrat important, surtot ena
Gasconha.

Enes segles VI ath III abantes de Crist,
e gracies ara fondacion dera ciutat de Marselha e
ara preséncia de nombrosi comercants, es costes
Est d’Occitania (Provenca) e de Catalonha receben
ua forta influéncia gréga, ¢o que comporte ua
pregonda elenizacion d’aqueri pobles primigenis,
e des que n’auem importantes restes en Ampuries
e ena costa Provencgau.

Eth darrér d’aguesti pobles preromans que
cau nomentar son es Gals, qu’apareisheren en
ségle IV abantes de Crist, principaument ena part
deth Nord, mes era sua preséncia se limite leu leu
ath domeni de petiti nucléus deth Nord e der
interior d’Occitania.

Auem parlat dera preséncia en Occitania
de tota ua serie de cultures vengudes de dehora,
e poderiem resumir aguesti hets en tres punts
principaus:

1. Supervivéncia en Occitania d’ues races
antiques que resistiren for¢a es invasions enes
montanhes pr’amor des condicions geografiques
nomentades.

2. Preséncia de d’auti pobles estrangers
que non s’elimineren pas es uns as auti, senon que
se da ua situacion de “convivéncia” que permet
ua certana barreja de cultures.

3. Neishement d’importantes relacions
comerciaus en Est d’Occitania pr’amor dera
preséncia des grécs e dempus des romans, era
quau causa influis en hét dera romanizacion.
Aguesti héts son es que comencen a fistonar ¢o
qu’aurie d’¢ster era futura civilizacion occitana e,
per tant, era futura cultura e lengua.

Langue d'Oil

.....

~
-~
-~
-~

Gascon

.....

Br: Breton
Al: Alsacien-Lorrain
FI: Flamand

B: Basque

Fr-P: Franco-Provencal

n italique: les dialectes de la lengua d'OC.

4.2-ES LENGUES PREROMANES EN

OCCITANIA

S’a vist deja qu’eth latin qu’arribéc en
Occitania patis ua transformacion for¢a singulara
e originau. Sens dobte aguesta evolucion ven
mercada de bon principi pera existéncia en territori
occitan d’ua s¢rie de lengiies preromanes tanben
forga nombrosa e determinada.

Damb era conquesta romana, eth latin
vulgar o popular (latin deth poble, a diferéncia
deth classic o culte) se va impausant petit a petit
coma lengua de civilizacion, per a¢d didem
qu’aguesta lengua des romans constituis ua base
importanta entara formacion e evolucion des
futures lengiies romaniques, mes cau remercar
tanben qu’ath cant deth latin s’i trapen ues autes
estructures que dan era auta base, tant importanta,
dilhéu, coma eth madeish latin, entara formacion
des lengiies romaniques. Aguestes estructures son
es substrats, ei a dider, aqueres formes
lingtiistiques existentes deja abantes dera arribada
des romans e deth latin.

Pendent eth proceés de romanizacion
d’Occitania, eth latin entre en un proces de simbiosi
damb aqueres lengiies primitives de manéra que
damb eth pas des ségles se van formant ues naues
formes de parlar, en principi en forma de primitius
dialéctes, que forca mes tard seran es grops
dialectaus occitans, neishudi ath costat de d’autes
lengiies romaniques, coma eth catalan, espanhou,
francés, italian... Aguest proces de simbiosi ei plan
de bon compréner se pensam qu’era gent non
desbrembe era sua propia lengua e la substituis
per ua lengua nau aprenuda (eth latin), senon qu’es
dues formes se barregen e dan loc, ath cap de forca
generacions, a ues naues parles qu’en realitat non
son ne era ua ne era auta en estat pur, senon que
son formes naues bastides a base des dus elements
(d’aciu eth térme simbiosi).

4.3-ES SUBSTRATS OCCITANS

Podem definir eth térme substrat coma:

Lengua substituida, en un territori determinat, per
ua auta e que compde damb elements fonetics,
lexics, morfologics, eca. que s’an incorporat ara
auta lengua (latin).

Concrétament en Occitania aguesta
situacion se da de forma clara damb eth proces de
simbi0si qu’auem deja nomentat € en tot pensar
qu’es naues formes lingiiistiques neishudes a
compdar d’aguesta simbiosi an elements des dues
lengiies.



Occitania, e principaument es parts dera
periféeria, compden damb uns substrats forga
determinadi, es principaus serien es que seguissen:

e ES PAiISI NORD-OCCTANS (Limosin,
Auvernha e Delfinat an ua influéncia
majoritariament francocelta. Lengiies provinentes
deth Nord d’Europa.

e EN EST OCCITAN (Provenca ¢ era part des
Alps) predomine er element ligur, deth Nord
d’Italia).

e EN GASCONHA E CATALONHA (mercadi
pera termicra dera Garona) predominen es elements
ibers e euskeres (aguest darrer principaument en
Gasconha).

e ERA PART CENTRAU (LENGADOC) non
presente un o uns substrats determinadi, senon
qu’aglutine formes propies de toti es auti pr’amor
dera preséncia en aguesta part de pobles vengudi
des parts perferique¢ en recerca deth riquier
qu’aufrie era térra. Per tant era sua forma ei mes
equilibrada.

Eth gascon e eth catalan, de bon principi, se
mostren deja coma uns lenguatges forca despariers
des auti, enquiath punt que sigueren consideradi
coma “lenguatges estrangers ara lengua occitana”.
Aguesta originalitat deth gascon e eth catalan
represente ua forta entremieja ara ora de sajar
d’unificar era lengua occitana.

Eth hét de qu’en tot eth Perinéu existisquen
formes toponimiques damb es prefixes o sufixes
« -arre, -erri, -Orri...) demostre qu’era lengua
euskeéra representéc un substrat important entas
lengiies que posteriorament se desvoloparien en
aguestes teérres; noms coma Montgarri, Beciberri,
Esteérri, Arres, Benabarri, e forga d’auti certifiquen
aguest het (eth madeish nom Aran).

Es formes lingiiistiques dera Occitania
actuau compden damb caracteristiques propies de
totes aqueres populacions primitives e dera sua
cultura en generau, d’aquiu era importanta
diuersitat lingiiistica de qué parlam aué.

4.4-INFLUENCIA DETH LATIN. ERA

ROMANIZACION

4.4.1-ERA PROVINCIA ROMANA

Es romans, que poblauen Italia, auien
conquerit deja un important territori ena ribera
dera Mediterran¢a, de Narbona enquia Niga. Aguest
territori rapidament romanizat se lo coneish damb
eth nom de “Narbonense” o “Provincia
romana”. Possiblament d’aquiu proven eth nom
de Provenca (part mes orientau d’Occitania), dera
derivacion de provincia en Provenga. Era situacion
geografica d’aguesta part d’Occitania a tanben
forca importancia pr’amor que constituic eth loc
de passatge enta anar de Hispania, romanizada
anteriorament, enquia Roma.

Era Narbonense s’estien en principi enquia
Tolosa (Garona), ¢0 que represente era entrada en
contacte des romans damb era resta d’Occitania
non pas encara romanizada, a compdar dera
Garona, ei a dider Aquitania (territori extens
qu’includis era Gasconha). Aguest contacte
implique er establiment d’importantes relacions
comerciaus entre era provincia romana dera
Narbonense e Aquitania, principaument en ¢o que
tanh ara vinha, ara sau e as cereaus.

Podem parlar donques d’ua Occitania fragmentada
en dues parts:

1. Era Narbonense, romanizada deja
envers eth segle I A.C, segontes es condicions que
venguem d’explicar.

2. Era part occidentau d’Occitania, que
demore coma un territori encara “independent”
dera dominacion romana e qu’ei capable d’auer
relacions comerciaus propries pr’amor dera sua
riqueza.

Era termiera entre aguesti dus territoris s’establis
en cors dera Garona (Tolosa) e compren tota era
Gasconha, part d’Aquitania.

Des deth punt d’enguarda dera lengua, era
tardiua romanizacion d’Aquitania represente ua
mager supervivéncia tanben des formes

lingliistiques propries (es substrats gascons), es
quaus non entren en contacte damb eth latin
enquia mes tard.

Maugrat aco es intents per part des romans
de dominar Aquitania, existissen deja des de bon
principi, sustot pera riquesa d’aguest territori, e
era importancia economica qu’agd representarie
entar Imperi roman.

4.4.2-ERA CONQUESTA D’AQUITANIA

En an 56 a.C, eth generau roman Crassus,
loctenent de Cesar, comence era conquesta
d’Aquitania en tot trauessar era Garona en ua
campanha for¢a sagnanta entas aquitans.

Aguesta guerra comporte qu’es pobles der
Og¢st s’alien enta resistir era invasion damb er
suport des poblants des Pirenéus occitans de Bearn
e Pais Basc, de forma que son capables de resistir
e arturar era invasion romana pendent 30 ans mes,
sustot enes Pirenéus.

4.4.3-AQUITANIA ROMANA

Jos era dominacion romana, Aquitania se
convertis en ua possanta provincia der Imperi
roman. Es romans engrandissen viles importantes
qu’existien deja, coma Dax, Sant Bertrand de
Comenges (Lugdunum), e ne creen d’autes, coma
Oloron (Iluro), e d’autes petites viles nomentades
«villae » que dan loc ath neishement de nombrosi
vilatges en tot eth Piren¢u, e qu’an coma
caracteristica eth son nom, acabat en —ac o —acq,
coma Pontac, Semeac, Aurinhac, Marinhac...).

Es romans afavorissen tanben es
comunicacions damb era creacion de nombroses
rotes, com era que connecte Dax damb Somport
(Oloron) e Jaca, o era de Tolosa enquiara
Mediterranea. Finaument Aquitania s'engrandis
en tot formar ua provincia mes grana qu'arribe
enquiath Loira.

Entas romans, Aquitania ei era region
plagada ath Sud deth Garona. Dempus de Cesar,
era administracion romana da aguest nom a un
territori forga mes gran comprés entre eth Loira,
er Atlantic e es Pirencus, era grana Aquitania. En
¢0 que he ara region plagada ath Sud deth Garona,
se convertis prumer ena Novempopulania (200
d.C.), dempts, damb era arribada des Vascons,
se convertis en Vasconia, ei a dider, Gasconha
(eth térme gascon ei era prononcia germanica deth
mot Vasconia).

En an 200 d.C. , maugrat qu'era Gallia ei
provincia romana des de he for¢a temps, Aquitania
se convertis en ua provincia romana "separada":
pren eth nom de "Pais des nau Pobles", en latin
"Novempopulania", qu'a coma caploc era ciutat
d'Euze. En an 400 s’1 higen tres ciutats mes (Bazas,
Oloron e Lescar).

Dempus dera conquésta romana es aquitans
seguissen un camin parier ath des auti parcans
romanizadi, en tot adoptar progressivament eth
latin coma lengua, mes sense desbrembar es sues
formes originaus.

Era Gasconha romana ei ua region forca
rica. Rebrembem qu’auien existit importantes
relacions comerciaus deja abantes des romans,
damb es grécs (Est d’Occit'snia), e tot agd li da
ua certana “experi’rncia” en mon comerciau.
Produsis forca horment e, a compdar deth segle
I1, forga vin. Enes Pirencus s’i trapen for¢a mines
de diuersi mineraus, coma eth her, e per tant se
creen nombroses hargues que lo trebalhen.

En un aute ambit, localitats coma Dax o
Luishon son coneishudes pes romans pes sons



banhs termaus (atau coma es existenti ena Val
d’Aran, en Les, a on se trapéren diuersi autars
votius (ath Diu Lex, d’a on se cre proven eth nom
deth poble). Agueti banhs termaus eren consideradi
coma productes de luxe. En litorau atlantic subergés
era produccion d’ustres (encara au¢) qu’eren
exportades diréectament enta Roma.

De toti es dialectes occitans, eth gascon
(o es dialectes gascons) ei eth que consérve mes
traces des antiques lengiies autoctones, que son
segur dera madeisha familha der euskeéra actuau.
Tot aco degut, sens dobte, a qu’era transformacion
deth latin siguec forca mes lenta en aguest pargan,
¢O0 que comporte ua mager supervivéncia des
antiques formes.

4.4 4-ERA GALLIA

Er ensems dera Gallia ei dividit en tres
parts : es bélgues, es aquitans, e ua tresau part
formada per uns pobles nomentadi céltes (Gals).
Aguesti tres pobles se diferéncien forga entre eri,
principaument pes sues lengiies, es costums e es
leis.Es gals son separadi des aquitans justament
peth cors deth Garona, e des belgues peth Sena.

Damb tot aco, auem deja conformada era
Gasconha ena epoca romana.

4.4.5-FRAGMENTACION DETH LATIN

Era lengua des romans qu'arribe ena Europa
occidentau ei era qu'aperam latin vulgar o popular:
lengua parlada pera gent deth poble e pes soldats,
qu'en definitiua ei era classe de gent que gessec
de Roma damb es invasions.

Aguest element "unic", eth latin, coma
auem vist, se barregéc damb formes ja existentes,
¢0 que he qu'era sua evolocion sigue dispariera
enes diuersi locs a on s'establic. Deidem donques

que se produsis ua fragmentacion deth latin.

Un des lingiiistes occitans de mes

renom, Peire Bec (Era lengua occitana), considere
qu'eth territori dera "Romania", ei a dider eth

territori romanizat se dividis en diuersi grops
lingtiistics.

Era classificacion des lengiies romaniques
el un téma encara discutit, e depen tostemp des
critéris que se tenguen en compde ara ora de
classificar-les. Semble, totun, qu’es especialistes
son d’acord ara ora de her ua prumera division en
grops: Balcano-roman, italoroman, galloroman
e iberoroman. M¢s era discussion persistis encara
en moment de placar es diucrses lengilies
romaniques en un grop o en un aute.

D’ua manera generau, donques, se dividis
era Romania en dues granes parts: era Romania
occidentau e era Romania orientau.

A) ROMANIA OCCIDENTAU

I.GALLOROMAN
francés
a) Galloroman “francés”: —
(o d’oil) francoprovengau
occitan

b) Galloroman “occitan”: — gascon

(od’oc)

catalan

retoromanic

c¢) Galloroman “italian”: —

(o cisalpin) gallo-italian

II. IBEROROMAN
a) Espanhou
b) Portugués

B) ROMANIA ORIENTAU

LITALOROMAN
a) Italian
b) Sard

II. BALCANOROMAN
a) Romanés
b) Dalmata

4.5-ERA EPOCA POSTROM

En arribar en ségle V dempus de Crist, er
Impéri roman arribe ath finau d’ua longa e pregona
decadéncia. Se pot parlar dera desmembracion der
imperi.

Totun, es estructures qu’es romans auien
deishat en Europa
Occidentau contunharan viuent enta tostemp mes
e, a niveu lingiiistic, era formacion des naues
formes de parlar, en forma de primitius dialectes,
ei deja un het.

Entram alavetz en ua auta epoca de capdau
entara istoria d’aguesta part d’Europa, era epoca
des granes invasions per part des pobles
germanics.

A compdar deth ségle V, es invasors romans
des.hén er Impéri roman. Son prumer de tot es
vandals, qu’aucupen Aquitania (Gasconha)
aprupretz en an 406. Dempus d’aguesta prumera
civilizacion, es visigots (poble god ath costat des
ostrogdds, es quaus s’establissen en Italia)
s’installen en tota era region que i a ath Sud deth
Loira e i demoren un segle. Tolosa ei eth son
caploc.

En an 507, es visigots son finaument dominadi
pes francs e se refigien en aute costat des Pirencus
en tot formar ua importanta civilizacion entara
peninsula Iberica
e Era Vasconia (ségles VI a XI)

Ath torn der an 578, es vascons o basqui,
probablament acagadi pes visigots, baishen era
plana occitana envers eth Garona. Ei alavetz
qu’aguesta region pren eth nom de Vasconia o
Gasconha (eth nom Gasconha, ei era prononcia
en lengua germanica deth térme Vasconia).

A compdar d’aguest moment, es pobles
germanics pretenen en tot moment dominar aguesta
region, mes aguest heét non se da pas e es germanics
fracassen en aguest intent, en tot auer coma resultat

finau era derrota de Carlemagne en an 778 en
Roncesvalles.

Mgs tard, eth rei Sancho eth gran (1004-1035),
sage de constituir un reiaume que va des der Ebre
enquiath Garona, e se da eth titol de « Rei de tota
era Vasconia »

¢ Es Viquings

En segle IX, es viquings, vengudi
d’Escandinavia, aucupen e des.hén bona part dera
Gasconha (Oloron, Dax, Baiona, Benearnum o
Bearn).

Ath dela d’aguestes invasions de pobles
nordics, cau compdar damb ues autes invasions
amiades a térme per pobles vengudi deth Sud : es
arabs

e Es invasions arabes

Dempus de dominar grana part dera
peninsula Iberica, es arabs sagen de trauessar es
Piren¢us. Pumerament trauessen es Pirencus
orientaus e receben ua importanta derrota en
Tolosa, en an721. Sagen encara ua dusau incorssiun
en an 731 en tot trauessar aguest cop era Gasconha
e acaben per ester derrotadi en Poitiers en an 732
pes tropes de Carles Martel. Damb tot aco, es
arabs acaben per installar-se definitivament ena
peninsula Iberica, sustot ath sud der Ebre. En
Occitania, era preséncia des arabs se limite ad
aguestes petites incursions de qué auem parlat.

4.6-ER OCCITAN ACTUAU:

Auem deja vist qu’era situacion geografica
d’Occitania siguec dilheu era principau rason dera
mantenenca laguens d’aguest pais d’ua cultura,
ues lengiies e, en definitiva, d’ua civilizacion forca
originau e en forma blossa.

Aguestes caracteristiques que comenceren
a fistonar era civilizacion occitana deja ena
antiquitat, se poden considerar aué tanben coma
capdaus ara ora de parlar des grops lingliistics que
se desvolopen laguens d’aguest territori.

Es termiéres occitanes son naturaus:



e En NORD : limite damb eth pais d’OiL
(domeni lingiiistic deth francés) peth Massis
Centrau, damb es montanhes d’Auvérnha e
Limosin.

e En SUD : limite damb era peninsula Iberica
pes Pirenéus e era Val d’Aran.

e En OEST: limite damb er Ocean Atlantic.
e En EST: limite damb Italia e Soissa pes Alps
e era Mar Mediterranéa.

Coma vedem, es termicres geografiques
occitanes son naturaus e a¢0, coma ei deja vist,
permet eth desvolopament laguens deth son
territori d’ua civilizacion e ues lengiies forga
determinades.

Eth limit geografic entre era lengua d’OC e
era lengua d’OIL non a pas variat guaire des
dera edat mieja, e se pot establir aprupretz en
ua linha que seguis eth cors dera Gironda e es
Landes entath Sud. Entath Nord-ést seguis eth
cors des departaments francesi de Haute Vienne,
Creuse, Puy de Dome, Haute Loire, Ardeche,
Drome, Hautes Alps, Haute Provenca, Alpes
Maritims, Var, Bauches de Rhone, Gard,
Heérault, Aude, Ariege, Cominges (damb era
Val d’ Aran), Haute Garonne, Hautes Pirenées,
e Pyrenées Atlantiques. Compde damb 13
milions de poblants e amasse 32 departaments
administratius de Franca.

e ER OCCITAN, LENGUA ESTANDARD?
Podem definir eth térme “lengua estandard” coma
aquera lengua parlada per ua determinada
comunautat lingiiistica damb ues regles e ues
normes comunes. En aguest aspecte poderiem
considerar, per exemple ath catalan o ar espanhou;
mes non ar occitan. Damb ac¢o volem dider que,
maugrat que toti es grops dialectaus occitans an
ua base comuna, eth latin e es lenglies
preromaniques, es diferéncies existentes entre eri
expliquen era existéncia d’ues normes particulares
enta cada grop (per exemple, laguens dera
Gasconha, er aranés e eth bearnés compden damb
es sues propries regles; eth lengadocian tanben a
es sues, eca.).

Per ua auta part, auem de considerar tanben
que, pr’amor deth son origen, toti aguesti grops
presenten ues caracteristiques comunes que heén
que s’amassen en madeish grop lingiiistic, er
occitan.

¢ ES GROPS DIALECTAUS OCCITANS:
Cd que nomentam Occitan o Lengua d’Oc (a
diferéncia deth francés o Lengua d’OIL) ei un
gran grop de lengiies romaniques formades a
compdar dera simbiosi entre eth latin e era lengua
preromana que s’auie desvolopat deja en un
determinat territori. Aguest territdri compren
aprupretz ua tresau part dera carta de Franca
actuau.

Laguens der airau occitan s’an desvolopat
ath long dera istoria sies grops dialectaus, es
quaus, segontes es sues semblances o diferéncies,
s’amassen en tres grani grops.

e NORD-OCCITAN: amasse eth Lemosin,
er Auvernhas e er Aupin Vivarés.

e OCCITAN MERIDIONAU: amasse en
Lengadocian e eth Provencau.

e ETH GASCON: que, pr’amor des sues
caracteristiques, forme un grop a part, damb
caracteristiques que I’apréssen autant as auti
grops occitans coma ath catalan.

Cau pensar donques qu’es dialeéctes que formen
cada grop an, entre eri ues caracteristiques en
comun que les diferéncien des dialectes que formes
es auti grops.

Non podem, per tant, considerar er occitan
coma ua lengua soleta, estandard, senon que
nomentam « occitan » a totes aqueres formes
lingiiistiques tengudes laguens d’aguest territori.
Parlaram donques der aranés coma eth dialecte
gascon parlat ena Val d’Aran e, per extension,
coma eth dialecte occitan dera Val d’ Aran (veigatz
era terminologia utilizada ena carta d’Occitania).

e ETH GASCON E ER ARANES:
Era Gasconha constituis, laguens der airau
occitanoromanic, ua entitat culturau e lingiiistica

propria e plan despari¢ra dera resta de terres
occitanes. Tengut ena edat mieja coma un lenguatge
estranh (despectivament patués), eth gascon aufris
ues formes que se diferéncien forgca des auti
dialéctes occitans, sustot en aspecte fonetic, mes
tanben pera sua morfologia, sintaxi e peth son
lexic.

Geograficament, se pot dider qu’era
Gaconha ei limitada per termieres naturaus: ath
Sud limite damb es Pirenéus, er Ocean Atlantic
(mar grana) ar Oést ¢ eth Garona ar Est, des deth
son desaiguament enquias entorns de Tolosa.

Atau coma auem dit respecte dera lengua
occitana, eth gascon non pot ester tanpoc tengut
coma ua lengua estandard, senon qu’ei format per
un corrop de dialeéctes entre es quaus podem
destacar er aranés e eth bearnés, dialéctes que
compden, ath dela, damb es sues propies normes
gramaticaus.

4.7-HETS MES DESTACABLES DERA

ISTORIA DERA LENGUA:

Es donades existentes sus es primitives
populacions istoriques dera Val d’Aran son forca
escasses e ambiglies. Beth istoriador considere
coma prumeri poblants d’aguesta part deth Pireneu,
ei a dider dera Val d’Aran, Ribagorca, e Palhars,
aun poble constituit per pastors de nauta montanha
qu’arribéren en aguestes terres aprupretz 4000 ans
A.C, procedenti deth centre d’Europa, possiblament
des Alps. Aguesti serien donques es auantpassats
mes diréctes des poblants medievaus deth Pirenéu.

Eth hét mes subergessent ei qu’era evolucion
d’aguesti millénis non afectarie pas guaire
directament ad aguest poble pirenenc pr’amor
qu’es condicionaments geografics d’aguest par¢an
non permetien que siguesse un loc de passatge
(un aute viatge vedem qu’es montanhes
condicionen era vida e era civilizacion de béth
pargan occitan) e, per tant, es influéncies que
receberen non serien pas massa importantes.

Son donques es tribus qu’er istoriador roman
POLIBIUS nomente coma « Ilergets », « Bargusis
», « Arenosi » € « Andosini », es prumeri poblants
der Urgelh, Berga, Aran e Andorra respectivament.

Atau donques, ja podem identificar es poblants
d’Aran a finaus deth ségle IIT A.C.

4.7.1-ERA ANTICA LENGUA D’AGUESTI
POBLES:

Presumiblament aguesti pobles aurien adoptat ua
lengua que pot éster er antic Euskera, escampilhat
pes dues vessants des Pirenc¢us enquiath segle IX
aprupretz e latinizat posteriorament en tot dar
origen as noms de diuérses lengiies coma eth
gascon, provengau o catalan.

Era existéncia d’aqueth antic euskéra semble
provada
eth Pirenéu de toponims damb e prefixes coma

damb era importanta preséncia en tot

—arre, -€rri, es quaus designarien tanben diuerses
caracteristiques geografiques de poblacions o
montanhes (térra dejos d’un malh, terra de nauta
montanha...)

Ei coneishut qu’eth madeish nom Aran
signifique “Val”, represente donques ua tautologia
(repeticion d’un madeish concepte). Er euskera
designe, encara ara, damb eth non de “Aran” ua
caracteristica geografica determinada (ua val:
endret mes o mens planér entorat de montanhes).
Aguest nOm comun der euskera passarie a
convertir-se en nom propi en tot dar loc ara
duplicacion deth concépte: Val de Val-Val d’ Aran.
Dilhéu tanben, aguesta repeticion se produsic per
desconeishement der antic térme euskera.

4.7.2-ERA EPOCA ROMANA:
Dera epoca romana es noticies son deja mes
abondoses pr’amor des informacions des madeishi

istoriadors romans qu’acompanhauen as sues

legions.



Ua tribu ara quau s’atrubusis procedéncia
basca, es GARUNI aurie aucupat tota era ribera
nauta deth Garona enquia Sant Beat, 1oc a on
confluiren damb era tribu des CONSORANI en
tot forma ua confederacion que dominarie tot
aguest terrador damb eth nom de CONVENAE.

Aguesta CONVENAE (o Civitas
Convenarum) romana auie coma caploc era ciutat
de LUGDUNUM, plagada a on aué trapam Sant
Bertrand de Comenges. Tot eth territori dera nauta
Garona e Val d’Aran siguec incorporat ad aguesta
Lugdunum en tot formar un important nucléu de
civilizacion en plen Pireneu. D’aguest antic
convenarum neisherie eth comdat de Comenges.

Era romanizacion ena Val d’Aran non se
desvolope pas damb es madeishes caracteristiques
qu’ena résta d’Occitania pr’amor des sues
caracteristiques geografiques. Co qu’ei cert el
qu’aguest territori siguec trauessat pes legions
romanes deth generau Pompeu ena sua retirada
de Hispania abantes d’arribar ath pe der actuau
Sant Bertrand de Comenges, a on siguec bastit un
important nucléu de populacion galloroman. Era
preséncia des romans en Aran demore evidenta
damb era existéncia de banhs termaus, coma es
de Les, damb autars votius entara devocion a
diuérses divinitats (ath Diu Lex, que pot ester er
origen deth nom dera localitat), e diucrses esteles
funeraries, atau coma es banhs d’Arties, Tredos
e es existenti en Luishon.

Damb es invasions des pobles germanics
e era destruccion deth Lugdunum en an 585 D.C,
er Imperi Roman auie queigut deja en plia
descadenc¢a. A compdar d’aqueth moment, era Val
d’Aran, atau coma es autes vals deth Pirencu, se
vedec obligada a tornar a ua sorta de particularisme
semblant arth dera vida preromana, excépte en
camp dera lengua, que contunhe era sua evolocion
ath cant des auti dialectes gascons.

4.7.3-ERA EDAT MIEJA:

Era edat mieja se passe ena Val d’Aran de
forma forca confusa. En ségle XI era sua situacion
sociau oscille entre era Ribagorca e eth comdat

de Comenges e, en segle XII, entre eth comdat de
Comenges e eth Palhars. Aguesta situacion
convertis era Val d’Aran en un territori “clau”
entre aguesti tres importanti comdats.

Eth rei Alfons II d’ Aragon esclaris aguesta
situacion en tot anullar es influéncies, tant deth
comdat de Comenges coma deth de Palhars, e en
tot estipular, en an 1175, damb es aranesi eth
prumer “Tractat d’Emparanc¢a”, ¢o que vo dider
qu’aguesti, per votacion populara, decidissen
volontariament meter-se ath costat deth rei
d’Aragon. Aguest het convertis era Val d’Aran en
un territori de gent liura, sense era influéncia de
cap de senhor feudau, que cerquen era proteccion
reiau entara sua defensa. A cambi d’aco, es poblants
dera Val se comprometen a ajudar ath rei d’ Aragon
e a pagar un tribut anuau per cada casa: eth Galin
Reiau.

Aguesta suituacion da ath poble aranés
ua serie de libertats e de pruvelétges que se
concreten e amplien en an 1313 pr’amor dera
concession per part deth rei Jaime II deth tractat
dera Querimonia. Aguest ei dilhéu eth document
capdau dera istoria dera Val d’Aran, que la
convertis en un territori liure a on era gent ei
proprietaria de tot ¢o qu’a.

marc teoric

5.1-CONCEPTE D’IDENTITAT E DE

NACIONALITAT:

Podem dider qu’era identitat non ei un
element “planér” senon qu’ei un prisma damb ua
multitud de cares, en sentit qu’un madeish subjecte
“ei” ath madeish viatge moltes causes. Ei possible
definir-se en térmes laboraus, familiars, nacionaus,
etnics, lingliistics... Per exemple, ua madeisha
persona se pot definir e sénter en un moment
concrét coma pair, 0 en un aute coma metge, o

coma hilh, o coma europeu. E ei eth contexte
principaument eth que li da significat as diferentes
dimensions que comporten era identitat.

Aguestes diferéntes dimensions prenen eth
son significat en referéncia ara pertanhenca o non
pertanhenca a diferents collectius sociaus. Aguest
proces serie era identitat sociau. Concrétament
era identitat sociau se referis ad aquera part der
autoconcepte der individu que se derive deth
coneishement dera sua pertanhenga a un grop
sociau, amassa damb eth significat valoratiu e
emocionau associat a dita pertanhenca.

Auem d’éster conscienti qu’era identitat
sociau non sonque contemple eth heét de senter-se
pertanhent a un collectiu, senon que tanben era
valoracion (positiva o negativa) qu’eth subjecte
he¢ dera sua pertanhenga e es emocions qu’aquera
pertanhenca pot produsir.

Se metem un exemple: imaginam ua persona
que se sent seguidora d’un determinat equip de
fotbol. Evidentament existis ua part en aquera
dimension dera definicion qu’aqueth subjecte he
d’eth madeish, que remet ara pertanhenca a un
grop sociau (eth des seguidors der equip en
qliestion), e existis ua valoracion d’aquera
pertanhenga (era persona se sent a priori, satisfeta
en tot ester seguidora d’aqueth equip) e desvelhe
en eth ues emocions (alegria o decepcion quan er
equip guanhe o perd). Aqueth sentiment tanben
ei capag de determinar eth son comportament en
certs moments, quan per exemple, evite quinsevolh
compromis enta poder veir eth partit, saute
d’alegria quan eth son equip artenh era victoria,
o insulte reiteradament ar arbitre quan considere
que lo a perjudicat.

Se passam a un aute nivéu podem acceptar
qu’era identitat culturau ei ua forma especifica
d’identitat sociau, caracterizada per pertanher a
un grop sociau damb uns esquémes mes 0 mens
comuns de pensament, creences, sentiments e
valors que resulten der aprentissatge comun e
basat en un sistéema culturau de referéncia.

Se s’analise damb deteniment aguesta
definicion podem constatar qu’existissen molti
collectius que poden possedir ua identitat culturau
propia. Atau, per exemple, tant eth collectiu des

aficionats a un determinat esport, com es integrants
de quinsevolh « tribu urbana », com es espanhous,
es catalans o bascs, a niveu generau, poden auer
uns esquémes mes 0 mens comuns de pensament,
creences, sentiments e valors que resulten d’un
proces d’aprentissatge comun e basat en un sistéma
culturau de referéncia.

Des des sciéncies sociaus enta referir-se ara
identitat culturau especifica d’aguest darrer tipe
de collectivitats enumerades (basqui, catalans,
espanhous...) en quau s’i da cabuda a elements
etnics, s’elabore eth concepte d’identitat etnica.

En aguest camp tanben s’an desvolopat
diuerses teories e definicions, mes auent en compde
er objectiu deth men trebalh, ei d’especiau interes
era definicion dera identitat etnica e des dimensions
que compausen era etnicitat que realize Fishman
(1977). Distinguim entre tres dimensions
constituentes dera etnicitat:

*Era paternitat: aguesta dimension se
referis ara experimentacion dera etnicitat coma
ua constellacion eiretada, adquirida des progenitors
coma eri ac héren des sons, remontant-se atau
enquiar infinit.

* Eth patrimoni: aguesta dimension se
referis ath legat dera collectivitat, perspectives e
comportaments que definissen ath grop. Formes
de celebrar es hesters, gastronomia, musica, lengua,
comportament sexuau...Serie estacat damb es
rasgues culturaus deth propri collectiu.

* Era fenomenologia: aguesta dimension
se referis ath significat que s’atribuis ara paternitat
(era descendéncia coma membres d’un collectiu)
e ath patrimoni (eth legat dera collectivitat). Ei
relacionat intimament damb es actituds des
individus enquiara sua pertanheng¢a a un grop etnic.

Quan ara determinada identitat ¢tnica d’un
collectiu se 1i amassen ues espectatives de
reconeishement coma ua nacionalitat, e que pot
anar estacada ara volontat politica d’autogovern
en mager o menor mesura, surgis lo que
denominam era identitat nacionau. Atau podem
acceptar qu’era identitat nacionau ei ua
constlelacion ideologica politica, que beri collectius
etnics elaboren, e encaminen ara artenhuda d’ues



determinades quotes de Zpoder e eth
reconeishement coma ua nacionalitat.

5.2-RELACION ENTRE LENGUA E

IDENTITAT:

Tient en compde ¢O qu’auem dit enquiara
sus eth tema dera identitat e tient en compde tanben
qu’era lengua ei un des aspéctes importanti e
destacadi en trebalh, tractare ara era relacion entre
lengua e identitat.

Parlar e es usi lingiiistics d’ua lengua son
tostemp hont d’un determinat tipe especific
d’identitat sociau, que podem nomentar identitat
lingiiistica. Cau acceptar qu’existis ua identitat
sociau especifica era qu’eth son contengut ei
purament lingiiistic, ja que coma minim es
individus se poden sénter pertanhents ath collectiu
que parle dera madeisha manéra. M¢s, en proposar
ua relacion direécta e de besonh entre lengua e
identitat etnica e/o nacionau d’un collectiu,
queiguem en un reduccionisme, ja que s’ei
identificant era identitat etnica o nacionau damb
era identitat lingiiistica.

Dit de ua auta manera, era lengua tostemp
el hont d’un determinat tipe especific d’identitat
sociau (era identitat lingiistica), mes non de besonh
ei hont d’un aute tipe d’identitat sociau, era identitat
etnica o nacionau.

Auer de tier en compde aguesta
diferenciacion, non signifique que non s’accepte
qu’existissen forga collectius etnics €/0 nacionaus
enes quaus era lengua s’a convertit en hont dera
sua identitat.

Cau pensar, tamben, qu’eth hét qu’ua lengua
traspasse era sua foncion comunicativa e se
convertisque en un simbeu d’identitat etnica e/o
nacionau s’a de conceptuar coma ua relacion
sociaument bastida, qu’a era sua genesi en ua
determinada tradicion de pensament e que
perseguis unes finalitats concrétes. Se non
s’enfoque d’aguesta manera, non poderiem explicar
coma, per exemple, es soissi, auent quate lengiies
oficiaus en son territori, se senten pertanhents ath
madeish collectiu nacionau.

Tient en compde aguest punt teoric de
partida, e acceptant qu’en multitud d’ocasions
efectivament se da aguesta relacion, prohondizare
ara en paper que pren era lengua en bastiment
dera identitat etnica e/0 nacionau, enes situacions
enes quaus se convertis en hont dera madeisha.

Enes collectius ¢tnics enes quaus aco
succedis, era lengua se convertis en element per
excelléncia dera etnicitat. Se cree un lag associatiu
enes elements culturaus relevanti, en hestes, tipes
de vestimenta, en sentiment de comunitat...que
trapen era sua expression ena lengua.

Per tant, eth sentiment de comunitat e de
pertanhenca demore vinculat e ei manifestat a
trauers dera lengua deth collectiu.

Mé¢s aguest proces non se porte a térme en
uet sociau, € coma auem vist ena actialitat eth
contacte entre diferents collectius etnolingiiistics
en miei sociau ei cada cop mes freqiient. E aguest
contacte implique er establiment d’ua realitat
sociolingiiistica determinada, ena quau
s’establissen relacions en diferénti ambits (d’us,
de prestigi, de coneishement...).

Atau, enes collectius enes quaus era identitat
lingtiistica se convertis en hont dera sua identitat
gropau, era situacion sociau dera sua lengua propia
se convertis en cruciau. D’aguesta manera, podem
dedusir qu’era identitat collectiva d’un grop que
se “definis” a trauers dera lengua en un contexte
plurilingtie e pluriculturau, en qué aguesta se trape
en ua situacion sociau minoritaria e minorizada,
non sera viscuda dera madeisha manéra qu’en cas
des collectius qu’era sua lengua se trape en ua
situacion dominanta.

Parall¢lament a tot ¢o comentat enquiara,
tanben cau auer en compde que tot eth lenguatge,
coma sistéma de simbeus e coma toti es simbeus,
an ua dobla foncion; comunicativa e participativa.
Era foncion comunicativa ei aquera pera quau eth
simbolisme servis entara trasmission de missatges
entre un o mes subjectes. Era foncion participativa

2Non cau confdner es concéptes d’identitat nacionau e Estat. Era
identitat nacionau d’un collectiu ei ua construccion ideologica
qu’a era finalitat de materializar-se en institucions politiques
d’autogovern, e qu’eth son maxim exponent serie era creacion
d’un Estat propri per part deth grop etnic.

remet ad aquera pera quau eth simbolisme afavoris
a un sentiment de pertanhenc¢a a un determinat
collectiu.

Dempts d’aguesta explicacion teorica deth
sentiment de pertanhenca e de nacionalitat, entre
d’auti, vau a passar a graficar totes es respostes
des enquestes e a realizar d’aguesta manéra es
conclusions extretes deth trebalh.

resultats

orafics):

E decidit representar es resultats en un
ambit generau, ei a dider, sense tier en compde
cap tipe de separacion, a trauers de grafics
sectoriaus. D’aguesta manera podem her-mos ua
idia des resultats des d’un punt de vista globau e
poder atau, mes enta deuant, en.honsar-mos en
uns resultats mes concrets (dividits per sexes,
edats e per division geografica).

6.1.1-LENGUA ARANESA:

Comencgam per apartat mes important e eth
qu’introdusis era enquésta: era lengua.
Ara responsa de qui coneish er aranés un 95% des
enquestats afirmen coneisher-le. Se tracte d’un
tant per cent quasi totau. D’aguesta resposta podem
dedusir qu’es abitants dera Val d’Aran son ben
conscients qu’en Aran, en aguest petit pais a part
d’existir coma lengiies oficiaus eth castelhan e eth
catalan, existis tanben er aranés.

Coneish er aranés?

Mon
5%

Bl
@ Mon

ol
95 %

Hont: enquesta ara poblacion dera Val d’Aran

Eth percentatge se redusis un 25% dera gent que
le parle respecte dera gent que le coneish. Non
obstant, ei important qu’un 70% afirme que le
parle . Aguestes dades semblen un shinhau
incoerentes e non reaus deth tot, ja qu’ei ben cert
que quan vam peth carreér e escotam parlar ara
gent era majoria ac he en castelhan o catalan.
Semble practicament impossible qu’un 70% des
abitants dera Val d’Aran parlen er aranés.
Atau donques auem de tier en compde qu’aguesta
dada non ei guaire fiabla, ja que se siguesse atau,
ne es Institucions ne es habitants dera Val s’aurien
de preocupar dera possibilitat de patir ua
substitucion lingiiistica practicament totau.

Parle er Aranés?

Mon
30%

@de
aMon

o]
TO0%

Aguest 70% que ditz parlar er aranés, afirme usar-
le en diuersi ambits. Destaquen damb un 40% e
damb un 39%, era gent que le parle damb es amics
e en casa respectivament. Ei a dider qu’un 80%
des enquestats parlen er aranés en un ambit mes
familiar. Per un aute costat, sonque un 14% afirme
parlar-le en trebalh, e un 7% en estudi.
Atau donques, podem dider qu’er us der
aranés se reserve enta un ambit colloquiau mentre
qu’er us formau demore defenut per lengiies mes
abituaus (castelhan o catalan)

En quini ambits parle er aranés?

7% 14%

O Trebalh
HCasa
EAmics

0,
40% O Estudi

39%

Auem de pensar qu’es mieis de comuicacion
ena actualitat an ua gran importancia,
principaument perque ena societat que viuem auem
besonh dera informacion, ua bona e certa
informacion pot hér cambiar forga causes. A part
d’a¢0, es mieis de comunicacion son un veicul de
besonh e imprescindible enta potenciar ua lengua.

S’observam eth grafic vedem qu’un 74%
afirme utilizar mieis de comunicacion en aranés.
Dominen damb un 46% e 36% aqueri qu’utilizen
era radio e era television, respectivament.

Cau pensar tanben que sonque auem ua ora
diaria de programes de radio en aranés, e 14
minutes ara setmana un espaci aranés ena television
catalana. Non ei guaire eth temps qu’er aranés a
enta créisher a trauérs des mieis de comunicacion,
serie, per tant, un aspecte ta milhorar per part deth
Govern aranés.

Utilize mieis de comunicacion

en aranes?

26%

zlc
= Mon

74%

Er ensenhament en estudi ei un aspecte
forca important entara potenciacion d’ua lengua,
e tanben ua manéra d’integrar lingliisticament ad
aqueri que vien de dehora.

Ouini mieis utilize?

12% o m Radio
6% @ Television
o Diaris
I6% o Revistes

Hont: enquesta ara poblacion dera Val d’Aran

En aguest ambit entre era polemica de que s’er
aranés s’aurie d’ensenhar coma ua lengua mes o
aurie d’éster era lengua prioritaria. Ei cert, qu’es
ores d’ensenhament non son suficientes enta higer
mes ores de lengua aranesa, ne tanpoc se poden
treéir ores de d’autes lengiies com serien eth
castelhan, catalan, francés o anglés, ja qu’aguestes
son igual d’importantes. Co que damb eth temps
an decidit es Institucions a estat méter lengiies
comunes coma son es sciéncies sociaus o sciéncies
naturaus en lengua aranesa, d’aguesta mancra
s’artenh aumentar es ores d’aranés en ambit escolar
sense treir ores d’ensenhament a d’autes lengiies.

Sus aguest téma era majoria d’enquestats,
damb un 71%, pensen qu’er aranés s’aurie
d’ensenhar coma ua lengua mes. Un 20% afirme
qu’aurie d’¢ster era lengua prioritaria. Per un aute
costat, auem damb un 9% aqueri qu’afirmen qu’era
ensenhanca der aranés en estudi non ei de besonh
o qu’ei perder eth temps. De ben segur qu’aguesta
gent a ena ment qu’er aranés ei sonque entara Val
d’Aran, mentre que damb eth castelhan o er anglés
se poden comunicar en molti d’auti paisi. Pensar
aco ei un error se volem qu’era nosta lengua se
mantengue viua. Auem de tier en compde qu’ei
er aranés ua des caracteristiques dera Val que mos
diferéncien, qu’ajude a consolidar e a enténer era
Val coma un pais, un petit pais.

Queé pense der ensenhament der
aranes en estudi?

B% 3%  ope BnNan ei de besonh

Sus eth téma dera potenciacion dera cultura
e era lengua aranesa es resultats son forga clars.
Mes dera mitat des enquestats opinen que sonque
s’aurie de potenciar laguens dera Val, un 26%
afirme que tanben aurie de potenciar-se dehora
dera Val, e damb un 20% i son aqueri que non
harien arren.

Auem de tier en compde, que maugrat
aguesti resultats, es Institucions se trapen lutant
enta potenciar er aranés tanben dehora dera Val,
enta d’aguesta manera sajar d’espandir-lo. S’a de
dider tanben, que damb eth nau Estatut de
Catalonha, er aranés passara a ester lengua oficiau
en Catalonha. A¢od demostre que poga poc se sage
de potenciar era lengua e era cultura aranesa dehora
deth pais aranés.

Qué harie pera lengua e pera
cultura aranesa?

O Fatenciar-la laguens
e dehora deraal

@ Fatenciar-la songue
laguens dera al

O Arren

20% I

4%

Enta acabar damb er apartat de lengua ¢ realizat
ua pregunta sus quina lengua consideéren coma
propia es enquestats. Er aranés a estat era resposta
mes abondosa damb un 45%, non obstant, eth
castelhan ei practicament ath costat damb un 31%,
e a continuacion trapam eth catalan damb un 18%.

Aco pot ester degut a que pendent molti ans
vengueren inmigrants d’Espanha (Andalucia,
Galicia), venguien principaument per motius
laboraus e en trapar-se a gust e damb faena fixa
decidien quedar-se, e d’aguesta manéra an anat
portant eth castelhan que s’a anat espandint
enquiath punt d’arribar a ester era lengua
d’amenaca entara substitucion der arangs.

Quina considére era sualengua
propia?
6%
%19, B aranes
B Catalan
O castelhan
1% BUz auta

Hont: enquesta ara poblacion dera Val d’Aran

6.1.2-CULTURA ARANESA:

En ambit culturau, un 25% des enquestats
afirmen conéisher era istoria dera Val d’Aran. Ei
un % forga baish. Aguest het pot ester degut a
qu’era gent (majoritariament grana) non a recebut
es ensenhaments apropriats enta obtier aguesta
coneishenga. Ei per aquerd qu’es instiucions cada
viatge li dan mes importancia ar ensenhament, ei
ua manera de conservar era nosta cultura e era
nosta lengua.

Coneish era istoria dera Val
d'Aran?

25%

mOc
@Mon

75%

Cau tier en compde que d’aguest 25% que ditz
conéisher era istoria d’Aran un 72% an acertat
totes es preguntes d’istoria realizades. Un 23%
n’a acertat 4, e sonque un 5% n’a acertat mens de
4. Se tracte d’ua dada important que demostre



qu’aguesta gent non a mentit en tot dider que

coneishien era istoria aranesa.

Es acerts en pregsuntes de cultura dera gent

0%
0%

}75%

6.1.3-SITUACION INSTITUCIONAU:

Ena enquesta ¢ dedicat un apartat enta qu’es
enquestats podessen dar, d’ua manera molt breu
e limitada, era sua opinion sus es Institucions
politiques qu’an a veir mes directament damb era
Val d’Aran.

Auem de saber qu’era Val compde damb
eth son propi govern, qu’ei Eth Conselh Generau.
A part d’aguest govern cada poble dispause d’un
Ajuntament que le gestione particularament. Non
auem de desbrembar qu’aguest goveérn aranés ei
ligat as Institucions Catalanes, ara Generalitat de
Catalonha, qu’ei reaument era qu’aprove es
pressupoOsti e es cambis.

Un 49% des enquestats desconeishen ¢o
qu’era Generalitat a hét pera lengua e cultura
aranesa. Un 25% pense qu’an heét poques causes
e un 20% que non an het arren. Cértament era
Generalitat poderie hér mes causes per Aran, mes
tanben cau reconéisher que s’an realizat forga
inversions.

Se parlam deth Conselh Generau, un 43%
dera gent opine qu’eth Govérn d’Aran a realizat
forca causes per aguesta cultura e aguesta lengua.
Un 30% afirmen qu’ac desconeishen, e un 27%
an het poques causes. Ei important dider que cap
des enquestats (0%) ditz qu’eth Conselh Generau
non a het arren.

S’auem en compde ara es Ajuntaments des
pobles d’Aran, mes dera meitat afirme que

desconseish ¢o qu’es Ajuntaments hen, un 21%
pense que non hen arren, e un 17% pense qu’es
Ajuntaments an het poques causes.

(Jue pense queé hen es Institucions
de Catalonha pera cultura e lengua
aranesa’

m Finga causes
6%

. egﬁ%

0%

O Péques causes

& Dezcaneish g
quan hét

Generan d'Aran pera cultura e

lensua aranesa?

0%
43
0%

T

mFénga causes
@ Péques causas
[=E ]

O Desroneizh oh
qu'an hét

Hont: enquesta ara poblacion dera Val d’Aran

Oué pense que hén es
Ajuntaments des pobles d"Aran
pera cultura e lengua aranesa?

O Forga causes

6.1.4-SENTIMENT DE PERTANHENCA:
Parlar de sentiment de pertanhenca ei un het
abstracte e pot comportar for¢a dubtes, non obstant,
deth sentiment qu’en aguest trebalh se parle a
demorat aclarit en apartat quate (eth marc teoric).
Un 65% diden senter-se totaument aranesi,
un 35% se senten tanben totaument catalans, un
43% diden senter-se totaument espanhous e un
72% totaument europeus. Comprovam d’aguesta
manera qu’eth sentiment de pertanhenca aranesa

el forca naut, mes eth sentiment de pertanhenca
espanhola se manten ben ath costat. A¢o demostre
qu’era grana majoria d’equestats son conscients
que per molt qu’Aran age ua lengua e ua cultura
propia non deishe d’éster un territori espanhou,
era gent ac reconeish e se’n senten.

Se sent aranes?

11% @ Totaument
O Cauguarren
15, oPic
5% oAmen
Hont: enquesta ara poblacion dera Val d’Aran

Se sent eurcpeéu?

6.2-DIVISION PER SEXES:

Ei evident qu’entre es Omes e es hemnes i
a moltes diferéncies, ei per aguest motiu que ¢
decidit graficar es respostes des omes e des hemnes
damb uns grafics de barres comparatius. D’aguesta
manera vui comparar es diferéncies que i a entre
es dus sexes sus eth tema de sentiment de
pertanhenca.

6.2.1-LENGUA ARANESA

En ambit de coneishement e d’us der aranés
non i a guaire diferéncia. Semble ester que tant es
omes com es hemnes coneishen casi ath 100% era
existéncia der aranés coma lengua oficiau ena Val
d’Aran.

Se campam er ambit d’us, es hemnes afirmen
parlar-lo un 76%, que represente un tant per cent
molt elevat, es dmes se trapen un 10% per dejos
dera mieja des hemnes, tot e atau un 65% tanben
el un tant per cent nau s’auem en compde era
evolucion sociodemografica qu’enes darréri ans
patis aguest territori.

Coneishement e (s dera lengua

m Coneish er Aranés

Hont: enquéstes realizades ara poblacion dera Val d’Aran



Tant es 0mes com es hemnes que parlen er
aranés ac heén enes madeishi ambits. Coma se pot
observar en grafic es percentatges son molt
semblanti. Er ambit familiar, e per tant, eth registre
colloquiau dominen, ja qu’er aranés se parle mes
en casa e damb es amics. D’aguesta manéra se
deishe er ambit formau (trebalh e estudi) enta
lengiies que se considéren de mes prestigi o mes
adeqiiades entad aguesti registres, com son eth
catalan o eth castelhan.

Ambits en es quaus parlen er aranés

En ambit der us de mieis de comunicacion
en aranés se trapen clarament molt per dessus es
hemnes damb un 95%, mentre qu’es omes se
queden en un 64%. Semble dificil creir qu’un 95%
des hemnes utilizen mieis de comunicacion en
aranés. A despiech d’aco, auem de tier en compde
que sonque 1 a ua ora de radio diaria en aranés e
14 menutes ara setmana de television en aranés.

Utilize mieis de comunicacion en
aranés?

60+ mdmes
A0 OHemnes

ol Man

Es mieis que mes s’utilizen son era radio e era
televisios que tant enes Omes coma enes hemnes
1aun gran percentatge.

Quini mieis de comunicacion en aranés
utilize?

Coma ja € comentat anteriorament er ensenhament
escolar ei ua forma de besonh e imprescindibla
entara potenciacion d’ua lengua. En aguest ambit
es omes e es hemnes tornen a ester d’acord en
afirmar damb un 80% es omes e un 66°6% en
hemnes qu’er aranés s’aurie d’ensenhar coma ua
lengua mes. Ei a dider qu’ei igual d’importanta
qu’es autes e qu’es ores que s’aurien de dedicar
aurien d’¢ster es madeishes. Sonque un 7% des
omes e un 8% des hemnes pense qu’er
ensenhament der aranés en estudi non ei de besonh
o ei pérder eth temps.

Qué pense der ensenhament der aranés en
estudi?

Era majoria de hemnes e d’0mes pense que
¢0 que s’aurie de hér damb era cultura e era lengua
aranesa ei potenciar-la sonque ena Val d’Aran.
Totun, cau destacar que s un 38% de hemnes pense
que serie interessant potenciar-la tamben dehora
dera Val sonque un 18% d’0mes ac creen atau.

Qué harie pera lengua e cultura
aranés

Per ¢0 que respecte ara lengua propia es hemnes
damb un 10% mes se senten mes araneses qu’es
omes. Es auti percentatges son practicament iguals.

Quina considére era sua lengua propia?

6.2.2-CULTURA ARANESA

Enta saber er ambit de cultura aranesa qu’an
es enquestats ¢ realizat era pregunta qu’apareish
de qui coneish era istoria dera Val d’ Aran. Podem
observar en grafic qu’es hemnes coneishen mes
era istoria dera Val d’Aran qu’es dmes, damb un
20% de diferéncia. Cau dider tanben qu’aqueri
que diden conéisher era istoria dera Val d’Aran
an acertat damb un 72% es omes e 74% es hemnes
totes es preguntes de comprobacion (diuerses
preguntes d’istoria dera Val) e que sonque un 5%
se trape per dejds de tres preguntes acertades.

Coneish era istériaderaVal d'Aran

Es preguntes acertades d'aqueri que diden congisher eraistéria
d'Aran

6.2.3-SITUACION INSTITUCIONAU:

Se plantaje ua gran diferéncies entre es
omes e es hemnes en ambit Institucionau, que
quede ben remarcada en prumer grafic: Se tracte
des Institucions de Catalonha. Ja que mentres era
meitat des hemnes diden desconéisher ¢o qu’en
het aguestes institucions, era mitat des omes
afirmen qu’an het forca causes.

Qué pense gu'an hiét es Institucions de Catalonha pera lengua e
cultura aranesa

Qué pense que hé eth Conselh Generau d'Aran pera cultura e
lengua aranesa?

Qué pense que hén es Ajuntaments pera cultura e lengua
aranesa

6.2.4-SENTIMENT DE PERTANHENCA

Se parlam en ambit de sentiment de
pertanhenca mes o mens tant es dOmes coma es
hemnes diden sénter ¢o de madeish. Non obstant,
auem de dider tamben que se campam eth prumer
grafic podem observar qu’es hemnes diden senter-
s€ mes araneses qu’es omes.

Sentiment de Nacionalitat ena Val d'Aran

6.3-DIVISION PER EDATS:

Ei evident qu’era vida se dividis en diuerses
etapes. Era division d’aguestes etapes ei mercada
pera edat des persones. Segontes era edat es
persones pensen d’ua manéra o de ua auta e a
mesura que va passant eth temps e damb es
experiéncies viscudes van cambiant d’opinion e
se van formant coma persones. Ei per aguest motiu
qu’¢ decidit realizar tanben ua separacion de
resultats des enquestes segontes era edat des
enquestats. Era division a estat era segiienta:
-Joeni: entre 16 e 30 ans
-Adults: entre 31 e 60 ans
-Tercera Edat: entre 61 e 85 ans

6.3.1-LENGUA ARANESA

Ei evident qu’era edat non limite eth
coneishement o non der aranés, ja que segontes
aguest prumer grafic vedem qu’en totes es edats
coneishen se non ei ath 100% ath 90% dera
existéncia d’aguesta lengua propia qu’existis ena
Val.

Coneish er aranés?

Era causa cambie quan se tracte deth het
de parlar aguesta lengua que tanti diden conéixer.
Es que mens le parlen son es adults damb un 61%,
aguest het le podem associar a qu’es joeni I’aprenen
en estudi e an ua ensenhanca plan bona, es dera
tercera edat an un 74% aguest ei motiu de que
porten forca ans ena Val d’Aran e ja parlen er
aranés. Coma anaua dident es adults an eth menor
percentatge, aco ei motiu peth quau molti an arribat
ena Val per motius laboraus e coma que non se
les a exigit er aranés enta trebalhar non 1’an aprés.
Ei cert tanben que quan ua persona ei adulta tanben
a mes dificultats enta apréner lengiies naues, e

mes quan ja son abituadi ara lengua que des de
ben petiti an parlat. S’a de dider tanben qu’aco
non ei desencusa, ja qu’eth Conselh Generau
d’Aran a fomentat classes d’aranés enta adults,
ues classes dividides per niveéus enes quaus
quinsevolh qu’ac volgue pot apréner ara perfeccion

era lengua.

Parle er aranés?

Des que diden parlar er aranés es dera tercera edat
le parlen mes en casa e damb es amics,
evidentament aguesta gent ja non trebalhe e limite
er aranés ath son ambit familar e li dan er us de
registre colloquiau. Es joeni an uns percentatges
mes repartits, tot € atau dominen tanben es ambits
familiars, mes tamben en estudi i a un percentatge
significatiu. Es adults tanben le parlen en casa e
damb es amics en ua majoria absoluda, mes eth
25% le parle en trebalh. Aguesta ei ua chifra molt
baisha, mes ja s’an comencgat a préner mesures
perque de cada viatge en mes locs de trebalh ena
Val exigissen eth niveu C d’aranés.

Ambits en es quaus parlen er aranés

En us de mieis de comunicacion non i a cap
surpresa. Evidentament era gent dera 3" edat ei
era qu’a mes temps enta heér us des mieis e per

aquer0 en grafic observam eth major percentatge
damb un 81%. Es adults mostren un 74% e es
joeni un 69%. Poden semblar chifres elevades,
mes non en son tant s’auem en compde que sonque
se dispause d’ua ora de radio en aranés diariament
e de 14 minutes setmanaus ena television.

Utilize mieis de comunicacion en aranés?

Coma podem observar es mieis de
comunicacion que mes s’utilizen son era radio e
era television. Aguest het ei logic que tiem en
compde qu’ei molt mes comode e facil de veir era
television o escotar era radio que meter-se a liéger
un diari o ua revista. Per un aute costat tanpoc ei
qu’Aran dispause de guaire premsa escrita.

Mieis de comunicacion que utilize

En ambit der ensenhament non i a guaire suspresa
en quant as resultats. Era majoria des enquestats
independentament dera edat qu’agen pensen qu’er
aranés s’aurie d’ensenhar coma ua lengua mes.
Non obstant, son es joeni es qu’an un percentatge
mes naut (82%) en quan ad aguesta resposta. Era
gent dera 3au. edat pense damb un 30% qu’er
aranés aurie d’ester era lengua prioritaria, aquest
het pot ester degut a que porten forga ans ena Val

se dan compde qu’er aranés entre en un proces



de substitucion lingiiistica e per aguest motiu
pensen qu’ua bona manera d’evitar aguest perilh
el aumentant es ores en estudi, e metent, d’aguesta
manera er aranés coma lengua prioritaria per
deuant des sons grans rivaus: eth castelhan e eth

catalan.
Qué pense der ensenhament der aranés en estudi?

Era majoria d’enquestats pensen que ja n’i a pro
damb potenciar era cultura e lengua aranesa ena
Val d’Aran. Non obstant, s’a de destacar ua dada
important que ei que son es joeni aqueri que damb
un 30% ven era possiblitat de potenciar-la tanben
dehora dera Val

Qué harie pera lengua e cultura
aranesa

En quant ara lengua propia son es dera tercera
edat qu’afirmen considerar coma propia, damb un
62% er aranés. Enes adults aguest percentatge se
redusis ath 35%, ja que damb un 20% e un 29%
considéren coma lengua propia eth catalan e eth
castelhan respectivament. Eth 47% des joeni ditz
qu’er aranés ei era sua lengua propia e dempus
damb casi un 30% auem es que considéren tant
eth catalan coma eth castelhan.
Independentament dera edat sonque un 12%
considéren qu’an ua auta lengua coma propria e
aquero mos he dedusir qu’era majoria d’abitants
dera Val d’Aran, son d’Aran o provien d’Epanha
o de territoris on eth castelhan a ua forta
importancia.

Sentiment de Nacionalitat ena Val d'Aran

Quina considére era sua lengua propia?

6.3.2-CULTURA ARANESA

En ambit dera cultura son es adults es qu’an
un menor percentatge (63%) de coneishement dera
istora d’Aran. A¢o succedis per exactament eth
mateish motiu especificat en apartat dera lengua.
Es 78% des joeni e eth 77% es dera tercera edat
afirmen conéisher era istora d’ Aran. Segurament
as joeni les ac an ensenhat en estudi e era inmensa
majoria des dera tercera edat porten molti ans ena
Val d’Aran e per aquet motiu I’an anat aprenent
dilhéu d’ua manera inconscienta, sonque peth
simple het de viuer tanti ans en aguest petit pais.

Coneish era istdéria dera Val d'Aran?

Preguntes d'istoria acertades

6.3.3-SITUACION INSTITUCIONAU

Se parlam des Institucions de Catalonha
era majoria des adults e dera tercera edat ditz
desconéisher ¢o qu’aguestes an het pera lengua e
cultura aranesa. Es joeni en cambi diden qu’es
Institucions Catalanes an hét poc pera Val d’ Aran.

S’analisam ara eth grafic deth Conselh
Generau podem veir qu’es percentatges son molt
semblanti. Independentament dera edat d’un 40%
a un 50% pensen qu’eth Conselh Generau a het
forca pera cultura e lengua aranesa, e entre eth
20% e eth 35% pensen qu’eth Conselh a hét poques
causes o afirmen desconéisher ¢o qu’a hét. Ei
admirable que sonque un 1% somant eth
percentatge des tres edats pense qu’eth Conselh
non a het absolutament arren.

Se tiem en compde ara ¢O qu’an heét es
Ajuntaments des pobles, podem observar era tresau
grafica d’aguest apartat e vedem qu’era meitat des
enquestats desconeishen ¢o qu’es Ajuntaments
hén. Son es joeni damb un 30% es que diden qu’es
Ajuntaments heén pogues causes, e es adults damb
un 21% que non hén arren.

Qué pense que hén es Institucions de Catalonha pera
cultura e lengua aranesa?

100

80

B0

40 F

20 i

0

Forga causes  Pogues Arren Ar
causes desconeishi

m.Joen
@ Adults
0 F Edat

% Poblacion

Hont: enquestes realizades ara poblacion dera Val d’Aran

Qué pense que hé eth Conselh Generau d'Aran pera
lengua e cultura aranesa?

Qué pense que hén es Ajuntaments pera lengua e
cultura aranesa?

6.3.4-SENTIMENT DE PERTANHENCA

Un 61% de joeni se senten totaument aranesi
en front d’un 8% que non se’n sent arren. Dempus
damb uns percentatges similars (45% 47%) auem
es sentiments de pertanhenca catalana e espanhola,
respectivament. S’an de destacar tanben qu’es
joeni an plea consciéncia dera sua pertanhenga en
Eurodpa e per aquerod un 72% des joeni se considére
totaument europeu.

Sentiment de pertanhenga des joeni

Se parlam deth sentiment de pertanhenca des
adults, poderiem dider que i1 a un empat damb un
50% d’aqueri que se senten totaument aranesi e
d’aqueri que se senten totaument espanhous. Era
dada a destacar ei que 1 a un 39% que se senten
totaument catalans, mes, i a un 44 % que non se’n
senten bric, aguesta serie ua dada significativa.

Sentiment de pertanhenga des adults

S’observam ara eth sentiment de pertanhenga des
dera tercera edat, observam qu’era grana majoria,
damb un 73% se senten totaument aranesi. Era
dada a destacar ei un aute cop eth sentiment de
pertanhenca espanhola e catalana, ja qu’un 30%
se sent totaument catalan e un 40% non se’n sent
bric; un 35% se senten totaument espanhous e un
35% non se’n senten bric.

Sentiment de pertenenca dera ¥ edat

Enta poder realizar ua comparacion deth
sentiment de pertanhenga segontes es edats ¢
realitzat aguest grafic en quau se poden observar
es diuerses diferéncies.

Podem observar que’s dera tercera edat son

Sentiment de Nacionalitat ena Val d'Aran

6.4-PER DIVISION GEOGRAFICA

Era Val d’Aran se trape dividida en diuersi
tercons, non obstant era division mes amplia e era
que jo ¢ utilizat a estat era division geografica,
qu’ei era mes tipica: Naut Aran, Miei Aran, Baish
Aran. Pot ester que segontes era orientacion e
ideologia deth poble en quau se viu i age ues
tendéncies mes mercades o ues autes, logicament
per diuersi motius:

6.4.1-LENGUA ARANESA
Se campam era prumera grafica observam
qu’ena coneishencga dera lengua es percentatges
continuen en tot eéster debastadors, d’un 90% enta
naut independentament deth tercon en quau s’abite.
S’observam ara a on ei qu’afirmen parlar
mes er aranés vedem qu’ei en Baish Aran damb
un 76%, encara qu’era diferéncia respecte as auti
dus tergcons non ei guaire amplia, ja que en Naut
Aran le parlen un 68% e en Miei Aran un 67%.
Enes ambits enes quaus se parle succedis
¢0 de madeish en totes es divisions. Aciu podem
destacar qu’ei en Baish Aran a on s’afirme parlar-
le mes en estudi.

es que damb un 73% se senten mes aranesi. Es

En Baish Aran utilizen mes es mieis de
comunicacion en aranés qu’en Miei Aran o en
Naut Aran. Desconeishi es possibles motius
d’aguesta minuscula diferéncia en aguest ambit
de comunicacion

Utilize mieis de comunicacion en aranés?

Era gent qu’afirme utilizar mieis de comunicacion
se decante pera radio e pera television,
possiblament pera comoditat qu’aguesti
representen. Non obstant, en Baish Aran escoten
mes era radio, e en cambi en Miei Aran ven mes
era television. Ues diferéncies que suposi que non
poden relacionar-se damb cap qiiestion o aspecte
en concret.

Quini mieis de comunicacion utilize?

En camp der ensenhament eth Naut e Baish Aran
son es que pensen damb un percentatge de 78%
e 77% respectivament qu’er aranés s’aurie
d’ensenhar coma ua lengua mes. Eth Miei Aran
semble non ester guaire d’acord ja que sonque un
50% opine ¢o de madeish. Eth 20% restant pense
qu’aurie d’¢ster era lengua prioritaria.

Qué pense der ensenhament der aranés en estudi?

En ambit dera potenciacion dera lengua e cultura
aranes ei en Naut Aran on eth percentatge mes
naut (64%) pense que sonque s’aurie de potenciar
laguens dera Val d’Aran. En Miei Aran damb un
34% son es que mes aposten per potenciar-la
tanben dehora dera Val. Es percentatges d’aqueri
que non harien arren pera lengua e cultura aranesa

practicament es madeishi (ath torn deth 20%)

Qué harie pera lenguae cultura aranesa?

Se campam era consideracion dera lengua propia,
trapam dades interessantes. En miei Aran sonque
un 35% considéren er aranés coma lengua propia,
un 20% consideéren qu’ei eth castelhan e, per
dessus deth castelhan trapam eth catalan damb un
29%.

Eth Baish Aran considere damb un 62% er
aranés coma lengua propia, un 23% eth castelhan
e sonque un 10% eth catalan.

En naut Aran es percentatges entre eth
catalan e eth castelhan se trapen mes igualats 27%
e 25% respectivament e er aranés predomine damb
un 47%.

Quina considére era sua lengua prépia?

6.4.2-CULTURA ARANESA

Es percentatges de coneishement dera istoria
dera Val d’Aran son practicament es madeishi.
Non 1 a cap diferéncia perque tanpoc i1 a cap motiu
que facilite era aprenenca enta un ter¢on e enta
un aute non. E es preguntes acertades son
practicament es madeishes en toti es tergcons.

6.4.3-SITUACION INSTITUCIONAU

En ambit Institucionau trapam diferéncies
que podem atribuir ara politica de cada tercon.
Evidentament, non per ¢ster d’un ter¢gon o d’un
aute as d’auer ua serie de pensaments politics
concrets, mes pensi que quauquarren Oc qu’a a
veir.

Eth Miei Aran afirme damb un major
percentatge (54%) que desconeish qu’ei ¢o qu’es
Institucions araneses hén. Eth Naut, en cambi un
48% afirme que desconeish ¢o qu’an heét mes un
36% asseguren qu’an het pogues causes. En Baish
Aran son es que damb majoria (un 29%) afirme
qu’es Institucions de Catalonha no hen arren.

Se campam eth dusau grafic d’aguest apartat
podem observar ¢o que pensen sus es ahers deth
Conselh Generau d’ Aran. Curiosament son es deth
Mie Aran es que dan un menor percentatge (36%)
dident qu’eth Conselh h¢ for¢a causes pera Val,
e ei eth Baish Aran eth que damb un 49% afirme
qu’eth Conselh trebalhe forga tara Val. Se ben ¢
dit qu’en Baish Aran dan suport ath Conselh damb
un 49%, tanben protagonize eth major percentatge
d’aqueri que diden que he poques causes respecte
as auti tercons damb un 32%. Ua curiosa diversitat
d’opinions en Baish Aran.

S’a de destacar que entre era soma des tres tergons
sonque i a un 1% que ditz qu’eth govern d’Aran
non he arren.

En tercer grafic que mos informe sus era
opinion des enquestats respécte ara faena des
Ajuntaments es percentatges se trapen bastant
igualats. Non obstant, 1 a mes gent deth miei Aran
(63%) que ditz desconéisher ¢0 que heén es
Ajuntaments

Qué pense que hén es Institucions de Catalonha pera
lengua e cultura aranesa?

Gué pense que hé eth Conselh Generau d'Aran peralengua e
cultura aranesa?

Qué pense que hén es Ajuntaments pera lengua e cultura
aranesa?

6.4.4-SENTIMENT DE PERTANHENCA

Deth sentiment de pertanhenga deth Naut
Aran cau destacar qu’un 50% se sent totaument
catalan en front de solet un 30% que se sent
espanhou. Eth sentiment de pertanhenga aranesa
puge a un 68%, que diden senter-se totaument
aranesi.

Sentiment de pertenenga deth Naut Aran

Se parlam ara deth sentiment de pertanhenca deth
Miei Aran podem observar qu’es percentatges
relacionats damb eth sentiment de pertanhenga
espanhola e catalana son forca semblants. E se
campam eth sentiment de pertanhenca aranesa
vedem que i a un 59% d’aqueri que asseguren
senter-se totaument aranesi.

Sentiment de pertenenga deth Miei Aran

En Baish Aran i a ua dada molt destacada e ei
qu’eth 85% des enquestats se senten totaument
espanhous e sonque un 66% se senten totaument
aranesi. E destaque tamben eth 45% que ditz non
senter-se arren de catalan. Ua tendéncia ath
sentiment espanhou que desconeishi d’on proven.

Sentiment de pertenenga deth Baish Aran

En aguest grafic de comparacion des sentiment
de pertanhenca enes diugersi tercons i a ua dada

reaument interessanta e que per tant cau destacar:
Mentre qu’en Miei Aran e en Naut Aran eth
sentiment de pertanhenca espanhou non arribe ath
40%, en Baish Aran i a un sorprenent 85%.
Desconeishi es possibles motius d’aguest sentiment
de pertanhenga tant espanhou. Pot ester que, per
rasons que desconeishi, en un passat s’installessen
en Baish Aran meés immigrants procedenti
d’Espanha. O dilhe¢u sigue pes tendéncies
politiques, mes s’ei per aguest motiu tanpoc pogui
justificar qu’en baish Aran agen ues tendéncies
mes espanholistes.

Relacien de sentiment de pertenenga

conclusions:

Un viatge arribadi ad aguest punt ja possedim
es elements de judici suficients enta extreir es
conclusions d’aguest trabalh.

En referéncia ara identificacion de sentiment
de nacionalitat, constati qu’era majoria d’abitants
dera Val d’Aran s’autocategorizen coma aranesi.
Ara ben, aguest percentatge, se ben ei eth majoritari
en comparacion damb era résta d’identificacions,
non abarque era majoria absoluda dera poblacion.
Dit de ua auta manéra, se ben eth collectiu de
persones que se senten aranesi ei eth majoritari,
non suposen era majoria dera poblacion.

Se parlam deth papér dera lengua en aguest
proces, en prumer terme, cau senhalar que laguens
de cada collectiu de poblacion damb ua
determinada lengua propria s’obsérve ua clara
relacion entre aguesta e era identificacion. En
moltes situacions era lengua se convertis en simbeu



per excelléncia dera identitat. Per tan, era lengua
arribe a obtier un valor tan naut e un significat
tant important qu’entre a formar part dera
definicion que cada individu realize d’eth madeish,
arribant atau ena esféra emotiva, eth sentiment.
Sentiment de percenenga a un determinat collectiu,
sentiment de semblanga damb es que possedissen
aquet rasgue, sentiment de diferéncia respecte a
d’auti grops. D’aguesta mangra era lengua traspasse
era sua foncion comunicativa e se convertis en
simbeu de participacion. Simbeu de participacion
que remet ath sentiment de senter-se part integranta
d’ua comunitat. E a¢o ei ¢0 qu’a passat ena Val
d’Aran. Per un aute costat, en Aran 1 a ua situacion
de contacte entre lenglies que cada dia s’enfatize
mes. Ben, aguestes situacions de contacte
impliquen relacions de poder, que placen a ues en
posicions minorizades respecte a d’autes, implique
competéncia per cuélher eth domeni en
determinades foncions sociaus e inclds un risc de
desaparicion des mens consolidades.

Pogui constatar qu’era identitat collectiva
aranesa s’elabore e se definis ath torn deth het
lingtiistic. A¢o vo dider que s’assimile era possibla
desaparicion dera lengua aranesa ara possibla
desaparicion dera aranesitat.

Era realitat d’Aran ei qu’era sua lengua a
patit un proces de bilingiiisme, mes aco non ei
cap d’aher estranh ja qu’ena actualitat ei ben dificil
de trobar quauque Estat en quau sonque s’utilize
ua lengua. Per exemple en Europa sonque en
Islandia, Portugal e Albania se parle ua soleta
lengua. Eth multilingliisme, per tant, ei era norma
mes usuau.  Coma anaua dident, en Aran se
parlen oficiaument tres lengiies. Non obstant,
aguest multilinguisme deishe d’ester bon e
enriquidor culturaument quan se passe ara
diglossia. Enes enquéstes, s’obseérve que 1 a un
proces de diglosia, ja qu’ena Val 1 a mes d’ua
lengua e cadua s’utilize enta ambits diferents. Er

aranés damb aguest proces a demorat reservat a

ambits mes familiars, mentre que’eth castelhan e
eth catalan, possiblament per prestigi e comoditat
an passat a aucupar er ambit mes formau. Se pot
dider, donques qu’er aranés s’a convertit en ua
lengua menacada. Ua lengua menagada que pot
arribar a patir un proces de substitucion lingiiistica
e desaparéisher completament.

Es Institucuions politiques son conscientes
d’aguest possible proces de substitucion e d’aguesta
minorizacion e an implantat ua serie de mesures.
Un het destacable, ei qu’enta treblalhar en Aran
se comence a exigir eth niveu C d’Aranés, e ara
s’en Catalonha s’aprove eth Nau Estatut, er aranés
se convertira en lengua oficiau en tot Catalonha.
Ben mes, non mos desviesquem de téma. E vam
a parlar ara deth sentiment de nacionalitat ena Val
d’Aran.

Poderiem dider que i a dus tipes de sentiment
d’aranesitat: aqueri qu’an neishut aciu qu’ac porten
per laguens, e aqueri d’auti qu’an vengut de dehora
e damb eth temps se senten aranesi. Es qu’an neishut
aciu an un immens amor per aguest territori. Es
qu’an vengut de dehora en cambi, ac an het per
motius laboraus majoritariament e an un sentiment
diferent pera Val, certament non 1 a guaire causa
que les ligue ara Val. Non obstant, toti es esquestats,
independentament deth son loc de neishement,
afirmen qu’es aranesi an en comun ua istoria, ua
lengua e ua cultura, que les diferéncie de uns auti

territoris e les he crear eth son propi pais.

Eth het d’ester aranés ei senter-se aranés. No1a
arrés que pogue dider qu’ei mes aranés que un
aute...Mgs es qu’an neishut aciu an, coma ac dideria
Jo, an un amor especiau pera sua Val, aco les he
auer un shinhau d’identitat, jo dideria que forca
identitat, eri an orgulh peth son petit pais. Eri sustot
son aranesi, mes que catalans e mes qu’espanhous,
son aranesi € aguesta ei era sua propia identitat.

Aué en dia ¢ster aranés ei senter-se aranes,

voler éster aranés e voler trebalhar pera Val d’ Aran.

Entrevista ath
Magnific
Sindic d’Aran,
eth Sr. Carlos
Barrera:

* Bon dia Magnific Sindic

Enta uns, Aran ei un son d’unitat, enta uns auti
d’independéncia, e enta d’auti ua simple soma
d’interessi... Eth cas ei que toti es sentiments
comporten ua polemica, e darrérament se trapen
molt de moda aguesti témes. Ei per aguest motiu
qu’eth trebalh realizat preten conéisher qué
sentissen aqueri qu’en aguest moment aucupen
eth territori aranés.

* Qué pense en generau, sus quin ei eth
sentiment de pertanhenca o arraizament en un
espaci geografic concreét?
-Aguest sentiment solet se pot dar per dues rasons:
* Era prumera e principau e pensi qu ei era basica,
ei auer neishut en aqueth territori, per tant tu
sentes que és en casa tua. Interpretes e identifiques
coma casa tua aqueth territori, eth pais, er entorn...
» Coma dusau arrason, ago tanben se pot dar en
persones qu’agen vengut de un aute loc, que per
circumstancies dera vida e per motius molt
concrets arriben ena Val d’Aran.
Per motius variats, com poderien éster era
situacion geografica d’aguest territori, er entorn
o era manera d’ester des aranesi, aguestes
persones se trapen ben ena Val d’Aran e senten
ua sensacion de felicitat e un benéster qu’enquiara
non coneishien.
Ac¢o se pot interpretar coma qu’aqueres persones
guanhen eth sentiment de pertinenca ara Val
d’Aran, perque non auent neishut en aqueth pais,

se li manifeste eth sentiment en trapar-se a plaser
laguens deth territori.

De totes maneres cau dider que pensi qu’aguest
sentiment ei molt mes facil e naturau laguens deth
proces d’auer neishut laguens deth territori.

* Com ¢ dit anteriorament enta uns Aran ei un
son d’unitat, enta uns auti d’ independéncia, e
enta d’auti ua simpla soma d’interéssi...
Qué ei enta vosté Aran? E qué ei senter-se
aranés?

-Ben senter-se aranés ei quauquarren meés que,
com per exemple, en uns auti locs on ac poderiem
extrapolar, en ¢o que pot sénter ua persona ta
ester catalan per dessus d’espanhou, un baso
senter-se basc abantes que senter-se espanhou o
ta un galhéec ¢o de madeish. Jo personaument en
prumer orde de valors me senti aranés, despus
me pogui sénter evidentament mes catalan qu’
espanhou, e finaument me senti espanhou perque
formi part d’aqueth Estat e perque des de que s’a
us de rason sabes perfectament qu’ei ua solapacion
de territoris qu’ un a continuacion der aute van
configurant er Estat espanhou. En cambi, james
me podere arribar a sénter francés, anglés, ne
coma molti que diden que se senten per dessiis
de tot hilhs dera umanitat o europeéus.
En aguest cas, jo personaument eth sentiment clar
ei prumer d’aranés, dempus catalan e finaument
espanhou.

* Ena actualitat s’a intensificat eth contacte
entre lengiies e cultures. Enes darréres decades,
aguesta comarca a experimentat un prohond
procés de transformacions sociodemografica e
culturau. Era situacion ven determinada per
un fort increment dera poblacion —provenent
principaument dera immigracion-.
Pense qu’aguest contacte e aguest cambi
sociodemografic pot perjudicar o afavorir era
lengua aranesa? E en quin sentit ac pot hér?
-Afavorir ei dificil. Co que cau her ei trebalhar
ta ua integracion d’aguestes persones qu’an vengut
de d’auti paisi, e ta que coneishen era nosta
lengua e se senten identificades damb eth noste



lengua e se senten identificades damb eth noste
het culturau. Eth het de poder arribar d’aguestes
naues nacionalitats qu’ara conviuen entre nosati,
ei un het de forca trebalh, de plans de coesion
sociau...Aqueri immigrants qu’an vengut de paisi
der Est e Sud d’America dilhéu ei més facil. De
un aute costat, ei mes dificil, dilheu damb era
comunitat magrebina perque ei ua auta cultura,
un aute caracter e eri madeishi dilheu s embarren
mes enes propies credences, e per tant, non faciliten
massa aguesta possibilitat d’aproximacion ara
realitat d’Aran.
En cambi, enes autes nacionalitats eth trebalh que
se he facilite for¢a aguesta integracion e era
coneishenga dera nosta lengua. Cau tier en
compde, e non auem de desbrembar qu’ago passe
damb es persones granes, perque toti es hilhs
d’aguestes persones qu’ara son escolarizadi ena
Val d’Aran, er efecte ei exactament igual enta
toti. Per tant, un mainatge magrebin qu’ei
escolarizat ena Val a era madeisha facilitat enta
apréner er aranés que la pot auer un Sud American
o0 un mainatge des Paisi der Est. Aguesta facilitat
ena infantesa ei comuna a toti, ¢o que passe ei
ua auta qiiestion ei quan ja parlam de persones
adultes.
Despus, er us qu’aguesti infants agen e hésquen
pera nosta lengua ei ¢o que mos cau sajar a toti
es qu’auem responsabilitat politica. Auem
d’esforcar-mos enta qu’eri agen era sensacion
que l’an de besonh e que se volen continuar viuent
ena Val d’Aran eth het de conéisher era lengua
ei fondamentau entas sues possibilitats de futur,
de futur
nacionalitats eth téema encara se complique un

complicada e depen en quines

shinhau mes. Mes pensi que damb eth plan
d’educacion sociau qu’en aguesti moments he
eth Conselh Generau d’Aran toti es immigrants
qu’ac desiren, qu’ac volguen, e qu’ac sentisquen
poden apréner e utilizar er aranés. Toti an perfecte
coneishement de que tot e eéster laguens de
Catalonha, laguens der Estat espanhou, son tanben
laguens d’ua realitat culturau qu’ei era Val d’Aran.

* Era coexisténcia en territori aranés de tres
lengiies oficiaus (aranés, catalan e castelhan),

Sentiment de Nacionalitat ena Val d'Aran

aco pot arribar a perjudicar ar aranés o non
a perque perjudicar-lo?

-A veir jo creigui que perjudique ar aranés, e
qu el evident que damb er usatge d’aguestes tres
lengties, era mes debilitada e era que se trape en
mes perilh ei era nosta, er aranés.

Enes mieis de comunicacion, es canals de
television, era radio, era premsa escrita...
practicament tot ¢o que i a ei en castelhan. Dempuis
i a un ambit d’informacion, de television, de radio,
de prensa escrita en catalan, e a molta distancia,
molt luenh e damb un espaci de supervivéncia se
trape era nosta lengua, er aranés. Per tant, laguens
d’aguest ambit de competicion de lengiies ei
evident qu’er aranés ei era mes debilitada e era
qu’auem mes mau placada. Mes, solet se poderie
cotrarestar ago se i auesse ua politica clara per
part de television, de radio e sustot de premsa
escrita d’apostar pera nosta lengua.
Quan se hé ua publicacion en lengiies minoritaries
coma ara recentament qu’a apareishut eth
suplement deth Segre, logicament se darreér non
i a ua subvencion importanta dera Generalitat de
Catalonha tas lengiies minoritaries que vage
directament tara empresa Segre o tath Conselh
Generau, donques logicament ago eth grop Segre
james ac auesse podut her.

De un aute costat, eth Conselh Generau de
pressuposti propis tanpoc pot mantier ua
infraestructura d’ua radio locau propia tara Val
d’Aran damb programes en aranés, ne ua television
sonque damb programes en aranés, ne auer ua
premsa propia unica e exclusivament en aranés
e de gessuda diaria. Ei a dider, que tu poguesses
agarrar ua publicacion, o quinsevolh aute diari
e liéger es noticies deth dia abantes o d’actualitat
mondiau e liéger absolutament tot eth diari en
araneés. Tot ago, evidentament sonque se pot assolir
damb uns prossuposti plan importants qu’en
aguesti moments eth Conselh Generau non
dispause, ne era Generalitat de Catalonha mos
facilite enta que podésquem her totes aguestes
accions contundentes de defensa, e arténher
aumens ua igualtat d’oportunitats entas mieis de
comunicacion dera Val d’Aran, en relacion damb
uns auti mieis de lengua catalana o castelhana.

* Quina ei era milhor forma de potenciar ua
lengua?
-Era milhor forma de potenciar ua lengua ei
introdusint-la en ensenhament. Jo pensi qu’era
base ei ¢o que se he ena Val d’Aran. Aciu de 3 a
6 ans es mainatges que comencen er estudi ja ac
hen damb ua lengua veiculara qu’ei er aranés e
qu’a partir d’aquiu se manten present en tota era
etapa escolara e que d’aguesta manéra se vage
auancgant.

Ua auta qiiestion ei com continuen hent er usatge
dera sua lengua, quan aguesti joeni arriben ta ua
relacion sociau e a anar agarrant personalitat
laguens dera propia estructura sociau deth pais.
Pensi que tal com de mainatges ja an adquirit
aguest coneishement dera lengua que dempuis de
joeni la seguisquen utilizant en totes es sues
activitats e ahers laguens d’Aran
Eth problema principau deth het de potenciar ua
lengua se plantage d’ua manéera molt clara. Mos
passe a toti, que dilheu per un exces de ¢o que
podem interpretar coma educacion o coma voler
quedar ben damb es auti mos trapam, per exemple:
que se parlam entre un grop d’aranesi mos vam
entenent e portam ua conversa, ua discusion o un
debat en aranés, alavetz s’incorpore ad aquet
grop d’aranesi que parlen er aranés ua persona
que non ei neishuda ena Val d’Aran, mes ara quau
se nosati mos dirigim en aranés, era mos
comprenera e mos responera. Donques ben, per
aquera deformacion d’un exces d’educacion, o
peth motiu que sigue se nosati sabem qu’ua
persona ei catalanoparlanta o castelhanoparlanta
mos dirigim ad eri ena sua lengua. A¢o non ajude
de cap manéra a qu’aquera persona s’intégre
esforcant-se en apréner er aranés e en continuar
era conversa e senter-se integrat damb nosati,
per het que non parle era nosta lengua damb
nosati. Aguest ei un error fondamentau que toti
absoludament patim, e d’aguesta manéra non
ajudam a pontenciar era nosta lengua. Co
qu’auriem de her ei parlar-li aranés ad aqueres
persones que ja le comprenen e que porten ans
ena Val d’Aran, enta qu’aqueres persones
s acostumen a parlar e s’integren lingiiisticament.
Se non em capaci d’esfor¢car-mos en dirigir-mos

ad aguestes persones en aranés, james facilitaram
eth dar-les era man enta qu’eri sauten tara nosta
lengua.

* Se parlam des resultats obtengudi ena
realizacion des enquéstes, eth 95% des
enquestats afirmen conéisher er aranés. En
cambi d’aguest 95% que le coneishen le parle
un 70%. Pense qu’ei un percentatge important
e significatiu, o dilhéu aurie d’aumentar-se?
-S’aguesta enquesta s’ ajuste ara realitat ei un
exit, aguest percentatge. Serie domatge que mos
quedessem en aguest 25% de persones que la
coneishen e que non les auem sabut dar aquera
man qu’ades te comentaua enta qu’eri quan parlen
damb nosati ja ac hessen ena nosta lengua. De
fotes maneres se ¢o que manifésten es enquestats
ei qu’eth 70% la parle, jo pensi que vam ben.

* Es que parlen er aranés un 90% afirmen
emplegar-lo en casa o damb es amics, mentre
que sonque un 20% le parle en trebalh e en
estudi. Aco pot interpretar-se en contra der us
der aranés en ambit formau. Quini pense que
son es principaus motius d’aguest hét, perque
era gent non parle aranés enes ambits formaus
? Pot éster ua qiiestion de prestigi, eth hét de
reservar er aranés tar ambit meés familiar e
deishar eth castelhan o eth catalan entas ambits
mes formaus ?

-Non, jo non pensi que sigue ua qiiestion de
prestigi. Dilhéu ei perque com ja é comentat era
gent qu’a vengut de dehora, d’immigrants, de gent
qu’ena Val son catalans o castelhanoparlants, en
aguesti ambits mes deth dia a dia, der entorn
laborau, der entorn d’anar a préner eth cafe, o
dera relacion comerciau que i pot auer, dilhéu es
persones se trapen mes comodes parlant catalan
o castelhan perque saben de qu’a partir d’aquiu
Jja se van a enténer damb eth son interlocutur que
sajar de parlar en aranés ta veir s ’aquera persona
respon en aranés e atau tracten ¢o qu’agen de
tractar en aranés. Me semble, donques qu’ei un
problema més de comoditat.

Non creigui que sigue un problema de prestigi,
ath contrari, pensi e so convengut que de cada



cop mes era gen vo manifestar e mes quan ei
dehora dera Val qu’ei aranés. A¢o quede demostrat
en het que toti es aranesi quan gessen dehora
dera Val d’Aran amics o parelhes qu’inclus ena
Val se parlen castelhan o catalan en beth moment,
s 'esforcen en parlar aranés enta her a notar, enta
her a veir que son aranesi, que son quauquarren
diferent, que non son ne catalans, ne castelhans,
senon que son aranesi. A¢o ac auem het toti es
qu’auem estudiat dehora, anessem ta on anéssem
sonque en aranés. Aguest orgulh d’identitat ei ¢o
que calerie recuperar enta que s’utilizésse
permanentament, en dia a dia, en cada moment
er aranés ena Val d’Aran.

* Eth 44% considéren er aranés coma era sua
lengua propia, més, ath cant damb un 32%
trapam eth castelhan. Pense qu’aguestes dades
mostren qu’er aranés patis ua pérta de parlants
important?

-Oc, ei evident perque de gent residenat ena Val
d’Aran ath long de molti ans em es

qu’ em. En pogui ans era poblacion dera Val
d’Aran a passat, des darreri censi qu’eérem sies
mil e quauquarren a ueit mil. A¢o a estat d’ua
velocitat de vertige, en poc de temps auem
augmentat un nombre de dus mil abitants. E toti
aguesti collectius de naua incorporacion era
prumera lengua qu’eri aprenen enta entener-se e
heér-se a enténer en Aran, maugrat qu’existisque
er aranés, ei eth castelhan. Ei evident que tot a¢o
perjudique ara aranés, ja que des ueit mil abitants
er aranés s 'utilize per un collectiu molt inferior
ad aguesta chifra. En cambi, toti aguesti ueit mil
saben eth castelhan.

Co important ei qu’'un viatge aguesti nauvengudi
qu’an arribat de dehora tara Val, era majoria
evidentament per motius laboraus perque era
economia d’Aran va ben e se guanhen ben era
vida, aguesti que s’an de quedar molti ans, ¢o
perféecte e ¢o ideau serie qu’aguesti
automaticament que ja damb eth castelhan se
defenen, qu’auessen tanben aqueth interées enta
her eth saut tar usatge der aranés. Se poguéssem
arténher aquero, er aranés aurie moltes
possibilitats de non veder-se afectat per aguesta

preséncia de gent de ues autes parles. Aco de bera
manera tanben li passe ath catalan en Catalonha
e suposi qu’ath galhec en Galicia e ath basc en
Euskadi. Se podéssem arténher qu’es nauvengudi
hessen us dera lengua non i aurie motiu de
preocupacion, més per desgracia toti aguesti
utilizen eth castelhan.

* Ua bona manéra de promocionar era lengua
son es mieis de comunicacion. Ei important
dider qu’un 74% des enquestats utilize es mieis
de comunicacion que existissen en aranés. Non
pense que s’ei un % tant naut eth que hé us
d’es mieis comunicatius aranesi aguest ambit
poderie ampliar-se e potenciar d’aguesta
manera era lengua?

-Oc, més ei que, ena qiiestion de potenciar es
mieis de comunicacion, era Corporacion catalana
de Radio e Television, a het concorsi tara television
publica, tara television privada, tota ua serie de
mesures que son efectives enes locs ta tot eth
territori de Catalonha perque an en defensa ua
lengua comuna e qu’eth competidor directe ei era
lengua castelhana. En cambi, en cas dera Val
d’Aran mos trapam qu’aguesti concorsi de
televisions privades e publiques qu’an gessut non
contemplen eth het especific e singular dera Val
d’Aran. Non ven qu’era Val d’Aran a de her er
esfor¢ de mantier er aranés per desstis deth catalan
e deth castelhan.

Per un aute costat, non i a cap tipe d’ajuda
especiau, aguesti concorsi s’aurien agut de
plantejar en cas dera Val d’Aran damb un concors
especific tara Val d’Aran, damb ua potenciacion
concreta qu’auesse estat aglutinada peth Conselh
Generau, que non a arren que veir ¢o que se he
en Catalonha de qu’es Ajuntaments de mes de
50.000 abitants an ues possiblitats, es de 5000
ues autes, es auti tal... e tota ua serie de mesures
que queden molt ben quan es en territori catalan,
mes qu’ena Val d’Aran e tas aranesi non mos
foncione aguest programa.

Eth het qu’ena Val d’Aran age de concorsar ua
television privada e que se presenten sies empreses
tad aguesta television privada e qu’era deth grop
Segre que semble éster des mes ben situades, mos



Trabalh de recérca

plantege qu’es sons estudis de grabacion seran
en Lheida ago non ei her absolutament cap de
Jfavor ar usatge der aranés, ne ad aguesta lengua.
Des de dehora non se mos ajude absoludament
bric enes mieis de comunicacion tant importanti
coma son sustot era television e era radio a que
se poguen milhorar aguesti resultats. Clar qu’era
gent guarde era television, meés de television en
aranés n’auem 12 minutes ara setmana, 14 minutes
s’em generosi. Dera radio n’auem ua ora de
repeticion ja qu’eth programa deth maitin se torne
a eméter pera tarde, e era persona que ja l’a
escotat peth maitin dificilment tornara a hé’c pera
tarde.
Eth problema ei qu’es mesures que s’amien
endeuant des deth Govern dera Generalitat enta
protegir e potenciar eth catalan non son equitatives
damb es esforci qu’eth madeish govern aurie de
her enta preservar er aranés, e mes ara qu’er
aranés semble finaument, quan s aprove eth nau
Estatut de Catalonha, passara a ester formaument
ua lengua oficiau en Catalonha. D’aquera realitat
der Estatut quan sigue aprovat a era realitat des
inversions ja ei un abisme, un son volontats e era
aute son realitats.

* Er ensenhament der aranés en estudi ei tanben
un aspecte important. Eth 71% des enquestats
opinen que s’aurie d’ensenhar com ua mes e
ua petita part qu’aurie d’éster era lengua
prioritaria. Vosté qué pense? S’aurien de
dedicar més ores ar aranés qu’as autes lengues
o aurie d’éster equilibrat?

-S’aurie de garantir que quan un mainatge a estat
escolarizat ena Val d’Aran auesse un coneishement
¢o mes perfecte possible der aranés parlat e escrit.
S’aquero comporte dedicar mes ores ar aranés
evidentament cau dedicar mes ores. S’aquero
comporte que moltes materies d’ensenhament
comun s aurien d’explicar en aranés orau e escrit,
donques calerie anar per aquiu.

(o qu’ei evident ei que quan ua persona ei joena,
quan encara se trape corsant es estudis primaris
e segondaris, ei eth moment dera etapa
d’escolarizacion ena qua era persona a mes
facilitats e ei mes predisposada ta ampliar es sons

coneishements e d’'ua manéra mes facila. A partir
de que s’acabe era escolarizacion d’ua persona
que se pot realizar ena Val d’Aran, es que dempuis
van enta dehora a estudiar ja se ven includidi ena
responsabilitat dera carréra qu’agen escuelhut
coma ampliacion des sons estudis. Mes, mentres
er ambit d’estudi sigui circumscrit ath territori
d’Aran s’aurie de procurar per toti es mieis que
toti es escolarizadi en Aran auessen eth major
niveu possible de coneishement der aranés orau
e escrit.

* Més dera mitat (un 54%) pensen qu’era
cultura e era lengua aranesa s’aurien de
potenciar sonque laguens dera Val. Era auta
mitat pense que valerie era pena e que cau lutar
ta dar a conéisher era cultura e lengua aranesa
dehora deth territori aranés. Vosté qué pense
qu’ei ¢0 de melhor entara nosta lengua e
cultura?

-Co de melhor ei evident: se non i a coneishement
clar en Catalonha de qu’era Val d’Aran existis
e qu’eth het dera sua existéncia coma ua
singularitat laguens de Catalonha ei basada ena
nosta cultura, alavetz non poden enténer tot ¢o
que pot ester era luta, era reivindicacion de
reconeishement de dret teritoriau propi d’Aran.
Atau donc eth problema dera naua ordenacion
territoriau de Catalonha ja non aurie existit, toti
es catalans e toti es grops politics de Catalonha
aurien agut clar qu’era Val a de besonh eth
reconeishement de territori especific laguens de
Catalonha. Non pot éster includit e mens per
desencuses d’optimizacion e de gestion
administrativa, james un foncionament administratiu
pot anullar era identitat d’un poble, ne pot deishar
ad aqueth poble sense reconeishement deth territori
que li pertanh per istoria e per dret. S’es catalans
non coneishen aguesta realitat dera nosta existéncia,
dera nosta cultura, tanpoc poden enténer perqué
ena Val d’Aran non volem éster includidi laguens
dera vegueria der Alt Pirenéu. Ei ben clar: er
ignorar aguesta realitat nosta, he que dempuis
Catalonha e es catalans non siguen sensibles dera
realitat que represente era Val d’Aran laguens deth
territori de Catalonha.



Com que non auem aguesta possibilitat exteriora
de poder arténher mieis de comunicacions potenti,
non auem possibilitats d’auer ua preséncia ena
premsa, ua preséncia que sigue positiva, e que
parle de qu’era Val d’Aran ei un pais que se forge
qu’auance ena sua identitat e sustot ena sua
personalitat. Tot ¢o qu’apareish ena prensa
basicament son: o informacion de quan auem
preséncia de famosi en Baqueria, des quate
pegueries de que s’an denonciat a Baqueira per
non sabem quina causa d’un incompliment de non
sai que de quauquarren deth miei ambient, de que
s’ena Val d’Aran ara mos oposam ara
reintroduccion der os. O sigue situacions des que
poderiem dider mes d’intencion dera prensa facila
e rapida en compdes de noticies damb molt mes
contengut, com per exemple, qué se he, eth perqué
ena Val d’Aran i a un prémi literari, perqué 180
mainatges se presenten ta realizar concorsi de
poesia e de prosa e comencen a desvolopar eth
son instit creatiu. Tot ¢o que se hé des dera propia
Val d’Aran semble que non a cap tipe
d’importancia, sonque auem importancia quan
auem de gésser, perque non sai qui a vengut a
esquiar, perque Victoria Beckam ven a esquiar e
encantat de que vengue, mes i a mil noticies mes
en positiu. Aquera ei era pena. E a mes a mes era
qualitat dera premsa escrita se decante molt per
¢0 qu’ei espectacular deth moment e non i a
reflexions o non i a periodistes as quaus les interesse
reflexionar sus situacions importantes enta nosati,
e ei molt dificil poder cercar ua plataforma
d’expression que mos recuelhe es nostes inquietuds.
Era television catalana per exemple, portam des
deth nau govern, dus ans e pico, parlant unica e
exclusivament der Estatut, des crisis, que s’es
esquerres, que s’es dretes, que se socialistas, que
se non sai guairi ans dera republica... Qu’aquero
forme part deth dia a dia mes que tanben i a molt
mes dia a dia, que i a molta mes preocupacion
sociau, que i a molta mes realitat, e que i a molti
territoris que diden qu’en Catalonha i a agut ua
sequera de noticies e de preséncia en television de
toti perque Catalonha auie de viuer dus ans pendent
der Estatut, me semble que tanben i a d’autes
moltes causes.

-Se parlam dera situacion Institucionau, eth
48% des enquestats diden desconéisher ¢o qu’es
Institucions de Catalonha hén en Aran, er aute
percentatge pense qu’es Institucions Catalanes
non mos ajuden bric o que poderien hér més.
Qué pense sus aguesti resultats?
-Ben, aguest ei un d’aqueri motius de reflexionar
molt. Nosati des deth Conselh Genarau auem het
ara recentament, perqué de moment sonque an
gessut tres revistes reeditades, ua informacion
que se ditz: Eth Conselh Generau informe. Aquiu
informam de ¢o que se va hent des deth Conselh
Generau, des diferentes negociacions damb es
diuersi departaments dera Generalitat de
Catalonha...Aguestes revistes s editen damb er
objectiu de que toti es que les legen agen ua vision
de coma nosati, eth Conselh Generau planificam
era construccion d’un petit pais qu’ei Aran e qu’ei
ua realitat, e que quan mes autosuficients
siguésquem melhor. Per aquero es traspassi de
competéncies qu’assolirem, es financaments, enta
on trabalham, es réptes tant importants coma
gestionar des deth propi pais era sanitat publica
e tot ¢o que se he. Ei evident, qu’es diferenti
departaments dera Generalitat poderien her mes
pera Val d’Aran, ei evident que oc, mes mos trapam
ath deuant d’ua situacion de volontats politiques.
E eth qu’a eth poder de decision se non a ua
mentalitat molt duberta e respectuosa, volem dider
era Val d’Aran pera lei qu’a de regim especiau,
poderiem arribar a arténher aguesta
responsabilitat més com qu’eri son es que [’an
ara volen continuar decidint. Per exemple, eth
director de miei ambient vo continuar decidint
encara qu’ena Val d’Aran se pogue hér ago o non,
que se pogue heér aguesta ocupacion d’un telesilha
0 nom, non vo que siguen es aranesi es qu’ac
decidisquen. Ei que i a aguesta falta de voluntat
des diferents departaments que son es que an
d’anar transferint ath Conselh Generau es
traspassi enta qu’eth Conselh Generau de cada
viatge sigue mes govern e mes potent e mes de
besonh entas Ajuntaments dera Val d’Aran. Se
poderien hér inversions, evidentament que’n
poderiem her, mes s’an het inversions molt
importantes que dilheu molti des aranesi non

reconeishen. Moltes comarques de Catalonha
serien contentes e harien ua setmana de hésta
Major se podessen auer un Espitau com eth
qu’auem ena Val d’Aran. Moltes comarques de
Catalonha poderien éester eroses se veiguessen
que dempus de molti ans de negociacion auem
artenhut finaument qu ua carretéra coma era de
Vielha a Baqueira sigue ua carretera en bones
condicioins, e for¢a integrada e que forme ua via
de comunicacion qu’a nosati ja mos ei suficienta,
e que despus evidentament, uns quanti dies ar an
se quede insuficienta, mes ei impossible perque
["auriem de triplicar per quate e non i a pais enta
her ua carretéera de quate amplades coma era
qu’ara auem. Mes que se prenem mesures enta
qu’eth tema d’arribar en Baqueira, ta tota aquera
gent qu’en caps de setmana o en epoques puntes
mos Visite non se veigue colapsat, ja trebalharam
en solucions paralleles. Mes i a inversions fortes
que s’an de reconéisher e que s’an d’arregrair
non tot a d’ester negatiu, non tot ei negatiu, ath
contrari, i a causes for¢a positives. Mes, desptis
mangque e a on reaument i pot auer eth motiu
d’aguesta percepcion de que non se he pro tara
Val d’Aran ei perque mo’n dam compde qu’en
ambits enes quaus ja poderien eéster transferidi
ath Conselh Generau encara auem aquera
dificultat politica e aqueth finangcament que
gestionat des d’aciu li poderiem treir mes
rentabilitat dera que mo’n da ara gestionat des
de Barcelona, aquero ei evident. Mes insitisqui
en que s’a het molt.

* Parlant ara deth Conselh Generau, un 80%
des enquestats reconeishen qu’eth Conselh
Generau trabalhe de béra manéra (molt o poc)
pera cultura e lengua aranesa. En cambi, un
20% pense que non acabe d’éster convencut,
que se poderien hér moltes més causes... Qué
les diderie ad aguest 20%?

-Ben, les dideria qu’an de tier en compde qu’eth
Conselh Generau siguec restaurat en an 1991,
eth prumer traspas siguec eth de Cultura e en
aqueth traspas eth Conselh assumic era
responsabilitat deth foment der aranés. Des
d’alavetz i a agut uns esforci progressius, plan

importants, mes ena Val tanben auem d’ester molt
abils enta qu’er usatge dera nosta lengua qu’ei
molt util e de besonh laguens d’Aran, un viatge
se ges deth noste pais era sua utilizacion ja non
ei tant de besonh entara persona que non a neishut
aciu e que non la porte en cor, que non a aqueth
sentiment de nacionalitat aranesa. Se tu non as
eth pensament intern e prohond de nacionalitat e
d’identitat ei molt dificil qu’a ua persona li digues
qu’a d’utilizar er aranés, mes auem de tier en
compde qu’aquera persona mos didera que se
se’n va enta Cambrils parlara aranés damb es
aranesi que siguen en Cambrils, mes damb es auti
eth catalan e despuis eth castelhan. E s’a d’apréner
ua auta lengua donques melhor apréner er anglés
perque damb er anglés me vau a poder botjar en
un aute espaci d’infuéncia.

Ei evident que cau her moltes mes causes entar
aranés mes que damb es recorsi economics qu’en
aguesti moments dispose eth Conselh Generau
tath foment, er ensenhament, era conservacion,
era cultura dera Val d’Aran, se hé molt e a un
niveu molt important, damb ago non voi dider que
non se poderie her mes. Tostemp se pot her mes,
mes en aguesti moments jo pensi que s’ac auéssem
de puntuar arrés pot dider qu’em per dejos deth
5, ei mes pensi que tranquillament en un 7 o un

8.

* En apartat deth sentiment de pertanhenca un
65% se senten totaument aranesi, considére
qu’ei un tant per cent important ?

Se reaument aguest 65% t’a contestat damb eth
sentiment d’identitat nacionau ei un exit totau.
Perque parlam qu’en dus ans auem passat de
6000 a 8000 persones establertes ena Val d’Aran,
s’ artenhem qu’aguest 65% vage transmetent
aguesta sensacion e aguesta alegria e satisfaccion
de senter-se aranés eth futur jo lo veigui molt clar.

* S’a de destacar ua dada que pot cridar era
atencion: mentre qu’enes enquestats deth Naut
Aran e Miei Aran era gent se sent més aranesa
que catalana o espanhola, en Baish Arani a
eth madeish tant per cent. Ei a dider d’un 50%
se senten totaument aranés, un aute 50% se



sent totaument espanhou. I a béth hét que pogue

justificar qu’en Baish Aran se decanten meés
tara nacionalitat espanhola?

Jo pensi que non. A veir auriem de remontar-mos
molti ans enta darreér e saber quan es prumeri

fluxes de gent
castelhanoparlants arribéren ena Val e alavetz

catalanoparlants e

veir se pes motius que siguessen i auesse agut
molta mes preséncia de castelhansparlants en un
tercon dera Val d’Aran o en aute. Jo pensi qu’era
unica justificacion que poderiem trapar serie que
per diuersi motius, es que siguessen, donques, ena
escolarizacion en un estudi deth Baish Aran,
en ua serie d’ans es propi mestres, es
foncionaris...desplagadi tara Val d’Aran auessen
generat ua possible influéncia d’aguesta identitat
for¢ca espanhola. Se non ei per béra circumstancia
d’aguestes que jo ara desconeishi completametnt,

non trapi cap explicacion de perqué succedis aco.

De totes formes, era mia satisfaccion va per aquet
65% que se sent clara e nitidament aranés. Aquiu
oc que so forga feli¢!

* Donques moltes gracies Magnific Sindic pera
sua collaboracion e pera sua atencion.
-Moltes gracies a tu, e sustot que quede clar de
qu’eth tema aguest de senter-me totaument aranés
non vo dider que non siga ne coerent, ne
responsable, ne qu’aja es idees clares de qu’era
Val d’Aran ei laguens d’un espaci geografic, era
Comunitat Autonoma de Catalonha e que
Catalonha ei laguens der Estat espanhou. S’a
d’auer en compde qu’eth Conselh Generau a de
deféner es interessi de toti es ciutadants d’Aran
independentment de que parlen aranés, catalan
o castelhan. Ua auta qiiestion ei clara; qu’em eth
govern d’un pais qu’ei Aran, e qu’era nosta lengua
ei er aranés.

